
ᑐᓂᔭᑦ ᐅᕗᖓ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐃᒪᐃᑦᑐᒧᑦ 

ᑐᓴᕋᑦᓴᑦ:          ᐃᓱᒪᓕᐅᕈᑎᑦᓴᑦ:  X 

ᐱᔾᔪᑕᐅᔪᖅ:  ᐊᐃᕝᕕᐊᑎᑦᓯᓂᕐᒧᑦ ᑕᑯᕚᑦᓴᓂᒃ ᐱᒐᑕᐊᕈᑏᑦ 2014ᒥ 

ᖃᓄᐃᓯᒪᓂᖓ:  ᐆᒪᔪᓕᕆᔨᕐᔪᐊᑦ ᑐᑦᓯᕋᕐᑐᑦ ᐃᓘᓐᓇᑎᒃ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᒻᒪᓗ 

ᐊᓯᖏᑦ ᑲᒪᖃᑕᐅᒍᒪᔪᑦ ᐊᒻᒪᓗ ᑎᒥᐅᔪᑦ ᐱᒐᓱᐊᖁᓪᓗᒋᑦ ᐆᒪᔪᓕᕆᔨᕐᔪᐊᑦ ᑐᓂᐅᖃᒐᖏᓐᓂᒃ ᐊᐃᕝᕕᐊᑎᑦᓯᓂᕐᒥᒃ 

ᑕᑯᕚᑦᓴᓂᒃ.  ᑎᑎᖅᑲᑦ ᑐᑦᓯᕋᕈᑏᑦ ᐱᒐᓱᐊᕈᑎᓂᒃ ᓇᑦᓯᐅᔾᔭᐅᓚᐅᕐᑐᑦ ᐅᑦᑑᐱᕆ 3, 2013 ᑐᓂᓯᓯᒪᒋᐊᖃᕐᑐᑎᒃ 

ᐱᒐᓱᐊᕈᑎᓂᒃ ᐅᕙᓂ ᓅᕕᒻᐱᕆ 4, 2013. 

ᐊᖑᓇᓱᓂᕐᒧᑦ ᐸᕐᓇᒍᑏᑦ ᐱᑕᖃᕆᐊᖃᕐᑐᑦ ᐆᒪᔪᓕᕆᔨᕐᔪᐊᑦ ᐊᖏᕈᑎᖏᓐᓂᒃ ᒪᓕᑦᑐᒋᑦ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ 

ᐊᖏᖃᑎᒌᒍᑏᑦ ᐃᓚᖓ 5.2.34(d)(i) ᐊᒻᒪᓗ ᐃᓚᖓ 5.6.48 ᓯᕗᕐᖓᒍᑦ ᐊᔪᙱᒍᑏᑦ ᑕᓂᔭᐅᓂᖏᑕ.  ᑕᐃᑲᓂ 

ᐆᒪᔪᓕᕆᔨᕐᔪᐊᑦ ᑲᑎᒪᓂᖏᓐᓂ ᒪᐃ 1999, ᑲᑎᒪᔩᑦ ᐊᖏᕈᑎᖃᓚᐅᕐᓯᒪᒻᒪᑕ ᓯᕗᓪᓕᕐᓂᒃ ᐊᑐᐊᒐᕐᓂᒃ ᕿᒥᒡᕈᓂᕐᒧᑦ 

ᑐᑦᓯᕋᐅᑎᓂᒃ ᑕᑯᕚᑦᓴᓂᒃ ᐊᖑᓇᓱᓐᓂᕐᒧᑦ (ᐅᐃᒍᖓ I).  ᑲᑎᒪᔩᑦ ᑐᑦᓯᕋᓚᐅᕐᒥᔪᑦ ᑕᒪᒃᑯᐊ ᑲᒪᒋᔭᖃᕐᑐᑦ 

ᐊᖑᓇᓱᓐᓂᕐᒥᒃ ᐅᖃᐅᓯᖃᕆᐊᖃᕐᑐᑎᒃ ᐃᑭᓕᕐᑕᓂᒃ, ᐊᓯᐅᔨᔭᓂᒃ ᐊᒻᒪᓗ ᓄᓈᕐᑕᓂᒃ ᐱᒐᓱᐊᓕᕐᒥᒍᑎᒃ ᑭᖑᓪᓕᕐᒥ 

ᐊᒡᕌᒍᒥ.  ᐅᑯᐊ ᓇᓗᓇᐃᔭᐅᑏᑦ ᓇᐃᓈᕆᔪᑦ ᐊᖑᓇᓱᓐᓂᕐᒧᑦ ᑐᑦᓯᕋᕐᑕᓂᒃ ᒫᓐᓇ ᐊᒡᕌᒍᒥ: 

ᐱᒐᓱᐊᕐᑐᑦ ᐊᐃᕕᖃᕐᑐᑦ ᐊᖑᓇᓱᓐᓂᕐᒧᑦ 

ᑐᑦᓯᕋᕐᑕᑦ 

ᓴᓂᕋᔭᕐᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐅᐊᓐᓇᖓᓂ ᐊᒻᒪᓗ ᕿᑎᖓᓂ 

ᐊᒥᑦᑐᖅ 

15 

ᐃᒡᓗᓕᒃᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐅᐊᓐᓇᖓᓂ ᐊᒻᒪᓗ ᕿᑎᖓᓂ 

ᐊᒥᑦᑐᖅ 

25 

ᓘᒃ ᐃᑦᑐᖅ, E ᐊᒻᒪᓗ E ᐊᐅᓪᓚᐅᔾᔨᔩᑦ, ᓴᓪᓕᓂ ᑲᖏᑦᓱᐊᓗᒻᒥ−ᕿᑭᖅᑖᓘᑉ ᐃᑭᖓᓂ 6 

ᑏᓄ ᐳᕉᔅ, ᑕᓯᐅᖅ ᐊᐅᓪᓚᐅᔾᔨᔩᑦ, ᓴᓪᓕᓂ ᑲᖏᑦᓱᐊᓗᒻᒥ−ᕿᑭᖅᑖᓘᑉ ᐃᑭᖓᓂ 10 

ᐃᐅᕋᓐ ᐃᒥᕐᑕᐅᑦ, ᓯᑯ ᐳᓚᕋᕐᑐᓕᕆᔩᑦ, ᓴᓪᓕᓂ ᑲᖏᑦᓱᐊᓗᒻᒥ−ᕿᑭᖅᑖᓘᑉ ᐃᑭᖓᓂ 8 

ᐲᑕ ᕿᓚᕝᕙᖅ, ᐸᓐᓂᕐᑑᖅ ᑲᖏᑦᓱᐊᓗᒻᒥ−ᕿᑭᖅᑖᓘᑉ ᐃᑭᖓᓂ 2 

ᐋᑕᒥ ᑭᐊᑕᐃᓐᓇᖅ, ᓴᓪᓗᐃᑦ, ᓄᓇᕕᒃ ᑲᖏᑦᓱᐊᓗᒻᒥ−ᕿᑭᖅᑖᓘᑉ ᐃᑭᖓᓂ 8 

ᓅᕕᒻᐱᕆ 2013ᒥ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᓚᒃᑲᐃᓚᐅᕐᑐᑦ ᖃᐅᔨᓴᕐᑎᒻᒪᕇᑦ ᐅᖃᐅᔾᔨᒋᐊᕈᑎᖏᓐᓄᑦ ᐅᓂᒃᑳᓂᒃ 

ᐱᓪᓗᒋᑦ ᒥᒃᓴᐅᓴᒍᑏᑦ ᐊᑐᐃᓐᓇᐅᓂᖏᓐᓂᒃ ᐊᒻᒪᓗ ᑲᑎᑦᑐᒋᑦ ᐊᔪᙱᑕᑦ ᐃᓚᙵᐃᔭᕈᑕᐅᓂᕐᒥᒃ ᐊᑦᓛᓐᑎᒃᒥ 

ᐊᐃᕕᕐᓂᒃ ᑲᓇᑕᐅᑉ ᐅᑭᐅᕐᑕᕐᑐᖓᓂ.  ᑐᙵᕕᒋᓪᓗᒋᑦ ᑖᒃᑯᐊ ᖃᐅᔨᓴᕐᑎᒻᒪᕇᑦ ᖃᐅᔨᒪᓂᖏᑦ, ᕿᑎᖓᓃᑦᑐᑦ 

ᐊᒡᕌᒍᒧᑦ ᐅᖃᐅᑕᐅᔪᓄᑦ ᐊᙳᑕᓄᑦ ᐊᒥᑦᑐᖅᒥ ᐊᐅᓚᑦᓯᒡᕕᐅᔪᒥ ᐊᑯᓐᓂᖓᓂ 1985−2010 ᖄᖏᐅᑎᒻᒪᑕ 

ᐊᒥᓲᓂᕐᐹᓂᒃ ᒥᒃᓴᐅᓴᒍᑎᓂᒃ ᑲᑎᑦᑐᒋᑦ ᐊᔪᙱᑕᑦ ᐃᓚᙵᐃᔭᕈᑕᐅᓂᕐᒥᒃ.1  ᓈᓴᐃᕕᐅᔫᑉ ᐊᖏᓂᖓ ᓈᒻᒪᓚᐅᙱᒻᒪᑦ 

ᒥᒃᓴᐅᓴᓪᓗᒋᑦ ᐊᑐᐃᓐᓇᐅᓂᖏᑦ ᐊᒻᒪᓗ ᑲᑎᑦᑐᒋᑦ ᐊᔪᙱᑕᑦ ᐃᓚᙵᐃᔭᕈᑕᐅᓂᕐᒥᒃ ᑲᖏᕐᓱᐊᓗᒻᒥ−ᕿᑭᖅᑖᓘᑉ 

ᐃᑭᖓᓂ ᐊᑕᐅᓯᕐᓃᖔᕐᑐᓂᒃ.  ᑲᑎᓯᒪᔪᑦ ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᐊᑦᓛᓐᑎᒃᒥ ᐊᐃᕕᕐᓂᒃ 

ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ ᐋᕿᓱᕐᑕᐅᕙᓪᓕᐊᒻᒪᑕ ᐊᒻᒪᓗ ᐃᓚᖃᑐᐃᓐᓇᕆᐊᖃᕐᑐᑦ ᐊᔾᔨᒌᙱᑦᑐᓂᒃ 

ᑲᑎᑦᑐᒋᑦ ᐊᔪᙱᑕᑦ ᐃᓚᙵᐃᔭᕈᑕᐅᓂᕐᒥᒃ ᐊᒻᒪᓗ ᐊᖑᓇᓱᓐᓂᕐᒧᑦ ᒪᓕᒐᑦ ᑐᑦᓯᕋᐅᑏᑦ ᐃᓱᒪᓕᐅᕈᒻᒥᒃ 

ᑐᓂᓂᐊᕐᑕᖓᓂᒃ ᑲᑎᒪᔩᑦ 2015ᒥ.  

                                                      
1 ᑲᑎᑦᑐᒋᑦ ᐊᔪᙱᑕᑦ ᐃᓚᙵᐃᔭᕈᑕᐅᓂᕐᒥᒃ ᖃᓄᐃᓪᓗᐊᕐᓂᖏᑦ ᒥᒃᓴᐅᓴᒍᑏᑦ ᑲᑎᑦᑐᒋᑦ ᖃᑦᓯᐅᒻᒪᖔᑕ ᐊᐃᕖᑦ ᓄᖒᑦᓯᕙᓪᓕᐊᖏᓪᓗᓂ 

ᐃᓚᙵᐃᒍᑕᐅᒍᓐᓇᕐᑐᑦ ᐃᓘᓐᓇᖏᓐᓂᒃ ᑲᑎᓯᒪᔪᓂᒃ ᐃᓄᐃᑦ ᐊᐅᓚᓂᖏᓐᓄᑦ (ᓲᕐᓗ ᐊᙳᑕᑦ, ᐃᑭᓕᕐᑕᑦ ᐊᒻᒪᓗ ᐊᓯᐅᓪᓗᑎᒃ, ᐅᒥᐊᕐᔪᐊᓄᑦ 

ᐊᐳᑦᑕᑦ, ᓄᓗᐊᕐᑎᑕᑦ). 

ᐃᓱᒫᓗᒍᑎᓂᒃ ᐊᓚᒃᑲᐃᔪᖃᙱᑦᑐᖅ ᒪᑯᓇᙵᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ.  ᑭᓯᐊᓂ, ᐋᑕᒥ 

ᑭᐊᑕᐃᓐᓇᖅ ᓱᓪᓗᒥᐅᖅ, ᓄᓇᕕᒃᒥ ᓱᓕ ᐱᓚᐅᙱᑦᑐᖅ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐅᕙᙵᑦ ᓄᓇᕕᒃᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ.  ᐱᒐᓱᐊᕈᑏᑦ ᓇᐃᓈᕐᑕᐅᒪᔪᑦ ᐅᕙᓂ ᐅᐃᒍᖓ II.  

ᑎᑎᕋᕐᑕᖏᑦ ᐆᒪ:  ᑳᕐᓚ ᓕᑐᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ  

ᕿᒥᒡᕈᔭᖏᑦ ᐆᒪ:  ᐋᓇ ᒪᒡᒋᐅᕋ, ᑐᑭᒧᐊᕐᑎᑦᓯᔨᐅᑲᐃᓐᓇᕐᑐᖅ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ 

ᑐᓴᕐᕕᐅᒐᓱᐊᕐᑐᑦ:  ᔨᒻ ᓅᑉᐳᓪ, ᑐᑭᒧᐊᕐᑎᑦᓯᔨᕐᔪᐊᖅ 

 ᐋᓕᓴᓐ ᒪᒃᕖ, ᐃᒪᕐᒥᐅᑕᓕᕆᔩᑦ, ᕗᐃᓂᐲᒡ 

 ᓕᐅᕆ ᑕᐅ, ᐃᒪᕐᒥᐅᑕᓕᕆᔩᑦ, ᐃᖃᓗᓐᓂ 

 ᑯᕆᔅ ᓘᐃᔅ, ᐃᒪᕐᒥᐅᑕᓕᕆᔩᑦ, ᐃᖃᓗᓐᓂ 

 

ᐅᓪᓗᖓ:  ᑏᓯᒻᐱᕆ 5, 2013 

 

ᐅᐃᒍᖓ 1 - ᐊᑐᑲᐃᓐᓇᕐᑐᑦ ᐆᒪᔪᓕᕆᔨᕐᔪᐊᑦ ᐊᑐᐊᒐᖏᑦ ᐊᐃᕝᕕᐊᑎᑦᓯᓂᕐᒧᑦ ᑕᑯᕚᑦᓴᓂᒃ 

 
ᐃᓱᒪᓕᐅᕋᓱᐊᕐᓗᑎᒃ ᑲᑦᓯᐅᓂᖏᓐᓂᒃ ᑕᑯᕚᑦᓴᓂᒃ ᐊᖑᓇᓱᒃᑲᐃᓂᕐᒧᑦ ᐊᖏᕐᑕᑦ ᓇᓪᓕᐊᓐᓂᑐᐃᓐᓇᖅ ᓄᓇᓕᓐᓂ, 

ᐊᑐᓕᖁᔭᐅᕗᖅ ᐅᑯᐊ ᐆᒪᔪᓕᕆᔨᕐᔪᐊᑦ ᐊᑐᐊᒐᖏᑦ ᐃᑉᐱᒍᓱᒍᑕᐅᓗᑎᑐᒃ, ᑎᑭᐅᑎᓗᒋᑦ ᓈᒻᒪᑦᑐᑦ, ᒪᑯᐊ ᑕᑯᕚᑦᓴᓂᒃ 

ᐊᖑᓇᓱᒃᑲᐃᓃᑦ ᓄᓇᓕᓐᓂ ᐋᕿᓱᕐᓯᒪᒐᓗᐊᕐᒪᖔᑕ ᐱᐅᓯᓕᒻᒥᒃ ᐅᑯᓂᖓ ᑎᓴᒪᓂᒃ ᒪᓕᒃᑕᐅᒋᐊᓕᓐᓂᒃ ᐱᔭᕇᕐᓗᓂ: 

 
(i) ᐱᑕᖃᙱᓪᓗᓂ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ ᐊᓚᒃᑲᕐᑐᓂᒃ 

(ii) ᐊᖑᓇᓱᒃᑐᖅ ᐊᒻᒪᓗ ᑭᒃᑯᑐᐃᓐᓇᐃᑦ ᐅᓗᕆᐊᓇᕐᑐᒦᒋᐊᖃᙱᓐᓂᖏᑦ ᐱᓯᒪᔭᐅᓗᑎᒃ; 

(iii) ᓯᕐᓕᕿᓵᕐᑎᑦᓯᖏᓪᓗᓂ ᐊᖑᓇᓱᓐᓂᖅ ᐱᑕᖃᕐᓗᓂ ᐊᒻᒪᓗ ᐊᑕᖏᓪᓗᒍ ᐆᒪᔪᑦ ᐊᑐᕐᑕᐅᓗᓂ; ᐊᒻᒪᓗ 

(iv) ᐱᕙᓪᓕᐊᔭᖅ ᐱᓕᕆᐊᖑᓂᕐᒧᑦ ᖃᓄᐃᙱᓪᓗᓂ ᐊᒻᒪᓗ ᑲᔪᓯᓗᓂ ᑐᓂᕙᓪᓗᒋᑦ ᐱᐅᔪᑦ ᐊᓚᒃᑲᕐᑐᑦ, ᑕᐃᒪ 

ᐃᑲᔪᕈᑎᒋᓗᒍ ᐊᒻᒪᓗ ᐊᓚᒃᑲᐅᒪᑎᓪᓗᒍ ᐊᑯᓂᒃ ᑮᓇᐅᔭᑎᒍᑦ, ᐃᓅᓯᕐᒧᑦ ᐊᒻᒪᓗ ᐃᓕᖅᑯᓯᕐᒧᑦ ᐱᑕᖃᖁᔭᑦ 

ᐃᓄᓐᓄᑦ ᐊᖑᓇᓱᒃᑎᓄᑦ (ᑕᑯᒍᒃ ᓄᓇᖁᑎᑖᕈᑏᑦ ᐃᓚᖓ 5.1.3(b)(iii)). 

 

ᑕᐃᒪᐃᓐᓂᖓᓄᑦ, ᑎᑭᒐᓱᐊᕐᓂᖓᓂ ᐊᐃᕕᓕᕆᓂᕐᒧᑦ ᐱᔭᕆᐊᑭᓪᓕᑎᑦᓯᔩᑦ ᐊᑐᐃᓐᓇᐅᑎᑦᓯᓂᖓᑦ 

ᓇᓗᓇᐃᔭᕐᓯᒪᓂᕐᓴᓂᒃ ᕿᒥᒡᕈᒍᑎᓂᒃ ᐊᒻᒪᓗ ᐊᑐᓕᖁᔭᓂᒃ, ᐊᑐᓕᖁᔭᐅᕗᖅ ᐅᑯᐊ ᐆᒪᔪᓕᕆᔨᕐᔪᐊᑦ ᐊᑐᕐᑎᑦᓯᓗᑎᒃ 

ᐅᑯᓂᖓ ᐱᖓᓱᓂᒃ ᒪᓕᒐᕐᓂᒃ ᐃᓱᒪᓕᐅᕈᑎᒋᓗᒋᑦ ᖃᑦᓯᐅᓂᖏᑦ ᑕᑯᕚᑦᓴᐅᓗᒋᑦ ᐊᖑᓇᓱᒃᑕᑦ ᓄᓇᓕᓐᓂ: 

 

1. ᓄᓇᓕᓐᓂ ᐱᑕᖃᙱᑦᑐᓂ ᐋᕿᑦᓯᒪᔭᓂᒃ ᐱᔭᑦᓴᓂᒃ (ᐅᖓᑖᓄᑦ ᐃᒻᒥᒃᑯᑦ ᑭᓪᓕᒋᔭᐅᑎᑕᑦ 4), ᐃᑉᐱᒋᒐᓱᐊᕐᓗᒍ 

ᑲᑎᓯᒪᔪᑦ ᓄᓇᓕᓐᓂ ᐊᒻᒪᓗ ᑕᑯᕚᑦᓴᑦ ᐊᖑᓇᓱᒃᑕᑦ ᖄᖏᐅᑎᙱᒃᑲᓗᐊᕐᒪᖔᑕ ᕿᑎᖓᓃᑦᑐᓂᒃ ᑲᑎᑦᑐᒋᑦ 

ᐊᙳᑕᒥᓂᐅᔪᑦ ᓯᕗᓪᓕᕐᓂ 5 ᐊᒡᕌᒍᓂ (ᒪᓕᒃᑕᐅᒋᐊᓕᒃ i); 

 

2. ᐃᑉᐱᒋᓗᒍ ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᐱᑕᖃᕋᓗᐊᕐᒪᖔᑕ ᓈᒻᒪᑦᑐᑦ ᓱᑳᓪᓚᑎᑦᓯᑦᑕᐃᓕᓂᕐᒧᑦ, 

ᓯᕐᓕᕿᓵᕐᑎᑦᓯᖏᓪᓗᓂ ᐊᒻᒪᓗ ᐊᓯᖏᓐᓂᒃ ᐱᑕᖃᕆᐊᓕᓐᓂᒃ ᐊᑖᒍᑦ ᓄᓇᖁᑎᑖᕈᑏᑦ, ᐃᒪᕐᒥᐅᑕᕐᓂᐊᒐᕐᓄᑦ 

ᒪᓕᒐᕐᔪᐊᖅ ᐊᒻᒪᓗ ᐊᐅᓚᑦᓯᒍᑏᑦ (ᒪᓕᒃᑕᐅᒋᐊᓖᒃ ii ᐊᒻᒪᓗ iii); ᐊᒻᒪᓗ 

 

3. ᐃᑉᐱᒋᓗᒍ ᓄᓇᓕᒃ ᐅᕝᕙᓘᓐᓃᑦ ᐱᓕᕆᒡᕕᐅᔪᖅ ᐱᒋᐊᕈᑎᖃᕐᓗᑎᒃ ᐊᒥᓲᓗᐊᙱᑦᑐᓂᒃ ᐊᒻᒪᓗ 

ᖃᐅᔨᒪᔭᐅᒐᓱᐊᑦᓯᐊᕐᓗᑎᒃ ᖃᑦᓯᐅᓂᖏᑦ ᐊᖑᓇᓱᒃᑕᑦ (“ᐆᑦᑐᕋᕐᓗᓂ” ᐱᒋᐊᕈᑦ), ᓯᕗᕐᖓᒍᑦ ᐊᔪᙱᑎᑕᐅᓂᖏᑕ 

ᐊᒥᓲᓂᕐᓴᓂᒃ ᑕᑯᕚᑦᓴᓂᒃ ᐊᖑᓇᓱᒃᑲᐃᓃᑦ (ᒪᓕᒃᑕᐅᒋᐊᓕᒃ iv). 

 

ᓱᓕᑦᑕᐅᖅ, ᐆᒪᔪᓕᕆᔨᕐᔪᐊᑦ ᑲᒪᒍᒪᑐᐃᓐᓇᕆᐊᖃᕐᑐᑦ ᖃᓄᑎᒋ ᓇᒥᓕᒫᖅ ᐱᔭᑦᓴᑦ ᐅᕝᕙᓘᓐᓃᑦ ᕿᑎᖓᓃᑦᑐᑦ 

ᐊᙳᑕᐅᔪᑦ ᐊᓂᒍᕐᑐᓂ 5 ᐊᒡᕌᒍᓂ ᑐᓂᔭᐅᒋᐊᖃᕆᐊᖏᑕ ᑕᑯᕚᑦᓴᓂᒃ ᐊᖑᓇᓱᒃᑐᓄᑦ. 

ᐊᐃᒍᖓ 2 − ᓇᐃᓈᕈᑏᑦ ᐱᒐᓱᐊᕈᑎᓄᑦ2 

1. ᓴᓂᕋᔭᒃᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 

ᖃᑦᓯᐅᓂᖏᑦ ᐊᖑᓇᓱᓐᓂᕐᒧᑦ ᑐᑦᓯᕋᕐᑕᑦ:  15 

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ:  ᓄᓇᖃᕐᑐᑦ ᓴᓂᕋᔭᒃᒥ 

ᐊᖑᓇᓱᒃᐸᑦᑐᑦ ᐊᐃᕕᕐᓂᒃ ᒫᙵᑦ ᐅᐊᓐᓇᖓ ᐊᒥᑦᑐᖅ ᐊᑕᐅᓯᕐᓃᖔᕐᑐᓂᒃ.  ᓄᑖᙳᕆᐊᕐᑕᑦ ᓈᓴᐃᒍᑏᑦ 

2011ᒥᒃ ᓇᓗᓇᐃᕐᓯᒍᓐᓇᓚᐅᙱᑦᑐᑦ ᐊᔾᔨᒌᙱᓐᓂᖃᕐᒪᖔᑕ ᐅᐊᓐᓇᖓᓂ ᐊᒥᑦᑐᖅ ᐊᑕᐅᓯᕐᓃᖔᕐᑐᓂᒃ 

ᐅᑯᓇᙵᑦ ᕿᓂᖓᓂ ᐊᒥᑦᑐᖅ ᐊᑕᐅᓯᕐᓃᖔᕐᑐᓂᒃ.  ᒥᒃᓴᐅᓴᒍᑏᑦ ᖃᓄᐃᓪᓗᐊᕐᓂᖏᓐᓄᑦ ᑖᒃᑯᐊ ᑲᑎᓯᒪᔪᑦ 

ᐃᒪᐃᓕᖓᓚᐅᕐᑐᑦ ᐅᕙᙵᑦ 8,153 ᐅᕗᖓ 13,452 ᐊᐃᕖᑦ ᑐᙵᕕᒋᓪᓗᒋᑦ ᓈᓴᐃᒍᑏᑦ ᐊᔾᔨᒌᙱᑦᑐᓂᒃ 

ᐅᓪᓗᓂᒃ ᐱᑕᖃᕐᑐᓂ ᐊᔾᔨᒌᙱᑦᑐᓂᒃ ᐋᕿᒋᐊᕈᑎᓂᒃ.  ᐊᖑᓇᓱᓐᓂᕐᒧᑦ ᐸᕐᓇᒍᑦ ᓇᓗᓇᐃᕐᓯᓚᐅᙱᑦᑐᑦ 

ᖃᓄᑐᐃᓐᓇᖅ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ.  ᑭᓯᐊᓂ, ᑐᙵᕕᒋᓪᓗᒋᑦ ᓄᑖᖑᓂᕐᐹᑦ ᑕᐃᒪᐃᓪᓗᐊᕇᓄᑦ 

ᕿᒥᒡᕈᔭᑦ ᖃᐅᔨᓴᕐᑎᒻᒪᕇᑦ ᐅᖃᐅᔾᔨᒋᐊᕈᑎᖏᑦ ᐱᓪᓗᒋᑦ ᐊᐃᕖᑦ ᐊᑐᐃᓐᓇᐅᓂᖏᑦ ᒥᒃᓴᐅᓴᒃᑕᑦ ᐊᒻᒪᓗ ᑲᑎᑦᑐᒋᑦ 

ᐊᔪᙱᑕᑦ ᐃᓚᙵᐃᔭᕈᑕᐅᓂᕐᒥᒃ ᐊᒥᑦᑐᖅᒥ ᐊᐅᓚᑦᓯᒡᕕᐅᔪᒥ, ᕿᓂᖓᓃᑦᑐᑦ ᓄᓈᕐᑕᑦ ᖃᐅᔨᒐᓱᐊᕐᑕᐅᓂᖏᑦ 

ᐊᙳᑕᐅᓂᑯᓂᒃ ᓈᓴᐃᒍᑎᓂᒃ ᐅᕙᙵᑦ 1985−2010 ᖄᖏᐅᑎᒻᒪᑕ ᐊᒥᓲᓂᕐᐹᓂᒃ ᐊᑐᓕᖁᔭᓂᒃ ᑲᑎᑦᑐᒋᑦ 

ᐊᔪᙱᑕᑦ ᐃᓚᙵᐃᔭᕈᑕᐅᓂᕐᒥᒃ ᖁᓄᐃᓪᓗᐊᕐᓂᖏᑦ. 

ᐃᓱᒪᒋᔭᐅᓂᖏᑦ ᓄᓇᓕᓐᓂ ᐊᙳᑕᐅᕙᑦᑐᑦ ᖃᓄᐃᓪᓕᐊᕐᓂᖏᑦ:  ᓴᓂᕋᔭᒃᒥ ᐱᑕᖃᙱᑦᑐᖅ ᐋᕿᑦᓯᒪᔪᓂᒃ 

ᐱᔭᑦᓴᓂᒃ.  ᐊᓂᒍᕐᑐᓂ ᑕᓪᓕᒪᓂ ᐊᒡᕌᒍᓂ, ᐊᑯᓐᓂᖓᓃᒍᑏᑦ ᐃᓄᐃᓴᓐᓂᕐᓴᑦ ᐊᑕᐅᓯᕐᒥᒃ ᐊᐃᕕᕐᒥᒃ ᑕᑯᕚᑦᓴᑦ 

ᐊᖑᓇᓱᒃᑕᑦ3, 49 ᐊᐃᕖᑦ ᓂᕿᑦᓴᐅᓪᓗᑎᒃ ᐊᖑᓇᓱᒃᑕᑦ, ᐊᒻᒪᓗ 504 ᐊᐃᕖᑦ ᑲᑎᑦᑐᒋᑦ ᐱᔭᐅᕙᓚᐅᕐᑐᑦ 

ᐊᒡᕌᒍᑕᒫᑦ. 

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᓱᑳᓪᓚᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ:  ᐸᐃᑉᐹᖁᑎᖃᕐᑐᑦ ᐊᒻᒪᓗ 

ᖃᐅᔨᒪᔪᒻᒪᕇᑦ ᐊᖑᓇᓱᒃᑏᑦ ᐊᒻᒪᓗ ᐊᐅᓪᓚᐅᔾᔨᔩᑦ ᑲᒪᓂᐊᕐᑐᑦ ᐊᐅᓇᓱᓐᓂᕐᓂᒃ ᐊᒥᑦᑐᖅᒥ ᑕᖅᑭᖏᓐᓂ ᔪᓚᐃ 

ᐊᒻᒪᓗ ᐊᐅᒡᒍᔅᑎ.  ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᑲᒪᓯᒪᔪᑦ ᑕᑯᕚᑦᓴᓂᒃ ᐊᖑᓇᓱᒃᑲᐃᓂᕐᓂᒃ 

ᐊᓂᒍᕐᑐᓂ ᐊᒡᕌᒍᓂ (ᓲᕐᓗ, 2006/2007, 2009/2010, 2010/2011, 2012, 2013).  ᓴᓂᕋᔭᒃᒥ 

ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᑎᒍᒥᐊᕐᓂᐊᕐᑐᑦ ᐊᐅᓪᓚᐅᔾᔨᔩᑦ ᐊᔪᙱᒍᑎᖓᓂᒃ ᐊᒻᒪᓗ 

ᓇᓪᓕᐅᒃᑯᒫᕈᑎᓂᒃ.  ᐊᑐᓂᑦ ᐅᒥᐊᑦ “ᓱᓇᒃᑯᑖᖃᑦᓯᐊᓂᐊᕐᑐᑦ” ᐊᖑᓇᓱᒍᑎᓂᒃ (ᓇᓗᓇᐃᕐᓯᓯᒪᙱᑦᑐᑦ 

ᖃᓄᐃᑦᑑᒻᒪᖔᑕ).  ᐱᑕᖃᕐᓂᐊᕐᒥᔪᑦ ᓱᑳᓪᓚᑦᑐᖃᕐᐸᑦ ᐅᒥᐊᕐᒥᒃ, ᐋᓐᓂᕐᑐᖃᕐᐸᑦ ᑲᑎᓯᒪᔪᓂᒃ, 

ᖃᖓᑦᑕᕐᑎᑕᐅᒪᔪᒃᑯᑦ ᐅᖄᓚᐅᒻᒥᒃ, ᐆᕚᕈᒻᒥᒃ ᐊᒻᒪᓗ Spot/GPS. 

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᓯᕐᓕᕿᓵᕐᑎᑦᓯᖏᓪᓗᓂ ᐊᖑᓇᓱᓐᓂᕐᒥᒃ ᐊᒻᒪᓗ ᐃᒋᑦᓯᒋᐊᖃᙱᓂᕐᒧᑦ 

ᐃᓱᒫᓗᒍᑎᓂᒃ:  ᓯᑯᒦᑉᐸᑦ ᐅᕝᕙᓘᓐᓃᑦ ᓄᓇᒦᑉᐸᑦ, ᐊᐃᕕᖅ ᖁᑭᕐᑕᐅᒐᔭᕐᑐᖅ ᓇᐅᓕᑦᑕᐃᓕᕐᓗᓂ; ᐃᒪᕐᒦᑉᐸᑦ, 

ᐊᐃᕕᖅ ᓇᐅᓕᑦᑕᐅᒐᔭᕐᑐᖅ ᐊᒻᒪᓗ ᖁᑭᕐᑕᐅᓕᕐᓗᓂ.  ᐱᑕᖃᙱᑦᑐᖅ ᓇᓗᓇᐃᕐᓯᒍᒻᒥᒃ ᖃᑦᓯᓂᒃ ᐊᐃᕕᕐᓂᒃ 

ᐊᑐᓂᑦ ᐊᖑᓇᓱᑦᑐᑦ ᖁᑭᕆᐊᕈᓐᓇᕐᓂᐊᕐᒪᖔᑕ ᐊᒻᒪᓗ ᓄᓈᕐᓯᓗᑎᒃ.  ᐊᖑᓇᓱᒃᑐᖅ ᖁᑭᕐᓯᑉᐸᑦᒃ ᑭᓯᐊᓂ 

ᓄᓈᕐᓯᖏᓪᓗᓂ ᐊᐃᕕᕐᒥᒃ ᐊᔪᙱᑎᑕᐅᓂᐊᕐᑐᖅ ᐆᑦᑐᑲᓐᓂᕐᓂᕐᒥᒃ.  ᑕᑯᕚᑦᓴᒥᒃ ᐊᐅᓇᓱᑦᑐᖅ ᐱᓂᐊᕐᑐᖅ 

ᓄᓇᖏᓐᓂ ᐊᔪᙱᑎᑕᓂᒃ.  ᐊᒥᐊᒃᑯᖏᑦ ᓂᕿᖏᑦ ᐃᒍᓇᕐᓯᐊᖑᓗᑎᒃ ᐊᒻᒪᓗ ᐊᑐᕐᑕᐅᓗᑎᒃ ᓄᓇᓕᓐᓂ 

ᓂᕆᕕᔾᔪᐊᕐᑐᓄᑦ. 

ᖃᑦᓯᐅᓂᖏᑦ ᐊᖑᓇᓱᒃᑲᐃᓃᑦ ᑐᓂᔭᒥᓃᑦ ᐊᒡᕌᓂ:  15 

ᖃᑦᓯᐅᓂᖏᑦ ᐊᖑᓇᓱᒃᑲᐃᓃᑦ ᑲᒪᒋᔭᑦ ᐊᒡᕌᓂ:  9 

ᖃᑦᓯᐅᓂᖏᑦ ᐊᖑᓇᓱᒃᑲᐃᓂᕐᒧᑦ ᓄᓈᕐᑕᑦ ᐊᒡᕌᓂ:  9 

                                                      
2
 ᐃᓘᓐᓇᑎᒃ ᑕᓪᓕᒪᓄᑦ ᐊᒡᕌᒍᓄᑦ ᕿᑎᖓᓃᒍᑏᑦ ᑐᙵᕕᖃᕐᑐᑦ ᐊᑐᐃᓐᓇᕐᓂᒃ ᓈᓴᐅᑎᓂᒃ ᒫᓂ 2007/2008−2011/2012 ᐊᖑᓇᓱᓐᓇᕐᓂ.  

ᖃᓄᐃᑦᑑᓂᖏᑦ ᐃᓘᓐᓇᑎᒃ ᐊᙳᑕᐅᔪᓄᑦ ᓈᓴᐅᑏᑦ ᐅᖃᐅᑕᐅᓚᐅᙱᑦᑐᑦ ᐃᓘᓐᓇᖏᓐᓂ ᐊᒡᕌᒍᓂ.   
3
 ᑐᙵᕕᖃᕐᑐᑦ ᑎᓴᒪᓂᒃ ᐊᒡᕌᒍᓂᒃ ᓈᓴᐅᑎᓂᒃ ᐊᓂᒍᕐᑐᓂ ᑕᓪᓕᒪᓂ ᐊᒡᕌᒍᓂ. 

4
 ᑐᙵᕕᖃᕐᑐᑦ ᑎᓴᒪᓂᒃ ᐊᒡᕌᒍᓂᒃ ᓈᓴᐅᑎᓂᒃ ᐊᓂᒍᕐᑐᓂ ᑕᓪᓕᒪᓂ ᐊᒡᕌᒍᓂ. 

ᖃᑦᓯᐅᓂᖏᑦ ᐃᑭᓕᕐᑕᑦ ᐊᒻᒪᓗ ᐊᓯᐃᔨᔭᑦ ᐆᒪᔪᑦ ᐊᒡᕌᓂ:  1 

 

2. ᐃᒡᓗᓕᒃᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 

ᖃᑦᓯᐅᓂᖏᑦ ᐊᖑᓇᓱᓐᓂᕐᒧᑦ ᑐᑦᓯᕋᕐᑕᑦ:  25 

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ:  ᓄᓇᖃᕐᑐᑦ ᐃᒡᓗᓕᒃᒥ 

ᐊᖑᓇᓱᒃᐸᑦᑐᑦ ᐊᐃᕕᕐᓂᒃ ᒫᙵᑦ ᐅᐊᓐᓇᖓ ᐊᒥᑦᑐᖅ ᐊᑕᐅᓯᕐᓃᖔᕐᑐᓂᒃ.  ᓄᑖᙳᕆᐊᕐᑕᑦ ᓈᓴᐃᒍᑏᑦ 

2011ᒥᒃ ᓇᓗᓇᐃᕐᓯᒍᓐᓇᓚᐅᙱᑦᑐᑦ ᐊᔾᔨᒌᙱᓐᓂᖃᕐᒪᖔᑕ ᐅᐊᓐᓇᖓᓂ ᐊᒥᑦᑐᖅ ᐊᑕᐅᓯᕐᓃᖔᕐᑐᓂᒃ 

ᐅᑯᓇᙵᑦ ᕿᓂᖓᓂ ᐊᒥᑦᑐᖅ ᐊᑕᐅᓯᕐᓃᖔᕐᑐᓂᒃ.  ᒥᒃᓴᐅᓴᒍᑏᑦ ᖃᓄᐃᓪᓗᐊᕐᓂᖏᓐᓄᑦ ᑖᒃᑯᐊ ᑲᑎᓯᒪᔪᑦ 

ᐃᒪᐃᓕᖓᓚᐅᕐᑐᑦ ᐅᕙᙵᑦ 8,153 ᐅᕗᖓ 13,452 ᐊᐃᕖᑦ ᑐᙵᕕᒋᓪᓗᒋᑦ ᓈᓴᐃᒍᑏᑦ ᐊᔾᔨᒌᙱᑦᑐᓂᒃ 

ᐅᓪᓗᓂᒃ ᐱᑕᖃᕐᑐᓂ ᐊᔾᔨᒌᙱᑦᑐᓂᒃ ᐋᕿᒋᐊᕈᑎᓂᒃ.  ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᓇᓗᓇᐃᕐᓯᓚᐅᙱᑦᑐᑦ 

ᖃᓄᑐᐃᓐᓇᖅ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ.  ᑭᓯᐊᓂ, ᑐᙵᕕᒋᓪᓗᒋᑦ ᓄᑖᖑᓂᕐᐹᑦ ᑕᐃᒪᐃᓪᓗᐊᕇᓄᑦ 

ᕿᒥᒡᕈᔭᑦ ᖃᐅᔨᓴᕐᑎᒻᒪᕇᑦ ᐅᖃᐅᔾᔨᒋᐊᕈᑎᖏᑦ ᐱᓪᓗᒋᑦ ᐊᐃᕖᑦ ᐊᑐᐃᓐᓇᐅᓂᖏᑦ ᒥᒃᓴᐅᓴᒃᑕᑦ ᐊᒻᒪᓗ ᑲᑎᑦᑐᒋᑦ 

ᐊᔪᙱᑕᑦ ᐃᓚᙵᐃᔭᕈᑕᐅᓂᕐᒥᒃ ᐊᒥᑦᑐᖅᒥ ᐊᐅᓚᑦᓯᒡᕕᐅᔪᒥ, ᕿᓂᖓᓃᑦᑐᑦ ᓄᓈᕐᑕᑦ ᖃᐅᔨᒐᓱᐊᕐᑕᐅᓂᖏᑦ 

ᐊᙳᑕᐅᓂᑯᓂᒃ ᓈᓴᐃᒍᑎᓂᒃ ᐅᕙᙵᑦ 1985−2010 ᖄᖏᐅᑎᒻᒪᑕ ᐊᒥᓲᓂᕐᐹᓂᒃ ᐊᑐᓕᖁᔭᓂᒃ ᑲᑎᑦᑐᒋᑦ 

ᐊᔪᙱᑕᑦ ᐃᓚᙵᐃᔭᕈᑕᐅᓂᕐᒥᒃ ᖁᓄᐃᓪᓗᐊᕐᓂᖏᑦ. 

ᐃᓱᒪᒋᔭᐅᓂᖏᑦ ᓄᓇᓕᓐᓂ ᐊᙳᑕᐅᕙᑦᑐᑦ ᖃᓄᐃᓪᓕᐊᕐᓂᖏᑦ:  ᐃᒡᓗᓕᒃᒥ ᐱᑕᖃᙱᑦᑐᖅ ᐋᕿᑦᓯᒪᔪᓂᒃ 

ᐱᔭᑦᓴᓂᒃ.  ᒪᒡᕉᓂ ᐊᒡᕌᒎᓐᓂ (2008/2009 ᐊᒻᒪᓗ 2009/2010) ᐃᒡᓗᓕᒃᒥ ᐊᖑᓇᓱᒃᑏᑦ ᐊᒻᒪᓗ 

ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᑐᓚᐅᕐᑐᑦ ᓄᖃᖓᐅᔾᔨᓂᕐᒥᒃ ᐊᐃᕝᕕᐊᑎᑦᓯᓂᕐᒧᑦ ᑕᑯᕚᑦᓴᓂᒃ ᐊᒻᒪᓗ 

ᐳᓚᕋᑦᑐᓕᕆᓂᕐᒥᒃ.  ᕿᑎᖓᓃᒍᑏᑦ ᐊᓂᒍᕐᑐᓂ 2 ᐊᒡᕌᒍᓂ ᑕᐃᒪᙵᑦ ᓄᖃᖓᐅᔾᔨᓚᐅᕐᒪᑕ, 3 ᐊᐃᕖᑦ 

ᐱᔭᐅᓚᐅᕐᑐᑦ ᑕᑯᕚᑦᓴᓂᒃ ᐊᖑᓇᓱᒃᑐᓄᑦ.5   ᐊᓂᖑᕐᑐᓂ ᑕᓪᓕᒪᓂ ᐊᒡᕌᒍᓂ ᕿᑎᖓᓃᑦᑐᑦ 91 ᐊᐃᕖᑦ 

ᓂᕿᑦᓴᐅᓪᓗᑎᒃ ᐊᖑᓇᓱᒃᑕᐅᓚᐅᕐᑐᑦ,6 ᐊᒻᒪᓗ 92 ᐊᐃᕖᑦ ᑲᑎᑦᑐᒋᑦ ᐱᔭᐅᖃᑦᑕᓚᐅᕐᑐᑦ ᐊᒡᕌᒍᑕᒫᑦ 

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᓱᑳᓪᓚᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ:  ᐸᐃᑉᐹᖁᑎᓕᒃ ᐊᓪᓚᐅᔾᔨᔨ 

(ᐊᐅᓪᓚᐅᔾᔨᔨᐅᓂᕐᒧᑦ, ᐅᒥᐊᖃᕐᓂᕐᒧᑦ ᐊᒻᒪᓗ ᐳᓚᕋᑦᑐᓕᕆᔨᐅᓂᕐᒧᑦ ᐸᐃᑉᐹᕈᑏᑦ) ᑲᒪᓂᐊᕐᑐᖅ ᐊᖑᓇᓱᓐᓂᕐᓂᒃ 

ᐊᒥᑦᑐᖅᒥ ᐱᒋᐊᕐᓗᓂ ᕿᑎᖓᓂᒃ ᔪᓚᐃ ᓄᙳᐊᓄᑦ ᐊᐅᒡᒍᔅᑎ.  ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 

ᑲᒪᓯᒪᔪᑦ ᑕᑯᕚᑦᓴᓂᒃ ᐊᐅᓇᓱᒃᑲᐃᓂᕐᓂᒃ ᐊᓂᒍᕐᑐᓂ ᐊᒡᕌᒍᓂ (ᓲᕐᓗ 2006/2007, 2007/2008 ᐊᒻᒪᓗ 

2012).  ᐊᐅᓪᓚᐅᔾᔨᔩᑦ (ᓇᓗᓇᐃᕐᑕᐅᒪᙱᑦᑐᑦ ᓇᓪᓕᐊᖑᒻᒪᖔᑕ) ᑎᒍᒥᐊᕐᓂᐊᕐᑐᑦ ᐊᐅᓪᓚᐅᔾᔨᔩᑦ 

ᐊᔪᙱᒍᑎᖓᓂᒃ ᐊᒻᒪᓗ ᓇᓪᓕᐅᒃᑯᒫᕈᒻᒥᒃ.  ᐊᑐᓂᑦ ᐅᒥᐊᑦ ᐱᑕᖃᕐᓂᐊᕐᑐᑦ ᓇᐅᒃᑯᒻᒥᒃ, ᐳᑦᑕᖁᒻᒥᒃ, ᖁᑭᐅᒻᒥᒃ, 

GPS, ᐳᑦᑕᒍᓐᓇᕐᑐᓂᒃ ᐊᑦᑕᒃᑳᓂᒃ, HB ᐅᖄᓚᐅᑎᓂᒃ, ᐊᒻᒪᓗ ᖃᖓᑦᑕᕐᑎᑕᐅᒪᔪᒃᑯᑦ ᐅᖄᓚᐅᒻᒥᒃ.  

ᐊᓯᒃᑲᓐᓂᐊᓂᒃ ᐅᒥᐊᕐᒥᒃ ᒪᓕᑦᑐᖃᕐᓂᐊᕐᑐᖅ ᓯᕗᒃᑲᑕᕐᑎᒥᒃ ᐅᒥᐊᕐᒥᒃ ᐃᓚᐅᓗᓂ ᓱᑳᓪᓚᑦᑐᖃᕐᐸᑦ ᐅᔾᔨᕐᑐᕈᑎᓄᑦ. 

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᓯᕐᓕᕿᓵᕐᑎᑦᓯᖏᓪᓗᓂ ᐊᖑᓇᓱᓐᓂᕐᒥᒃ ᐊᒻᒪᓗ ᐃᒋᑦᓯᒋᐊᖃᙱᓂᕐᒧᑦ 

ᐃᓱᒫᓗᒍᑎᓂᒃ:  ᐊᐃᕕᖅ ᖁᑭᕐᑕᐅᖄᕐᓗᓂ ᓇᐅᓕᑦᑕᐅᒐᔭᕐᑐᖅ.  ᐊᑐᓂᑦ ᐊᖑᓇᓱᒃᑐᑦ ᐊᔪᙱᑎᑕᐅᓂᐊᕐᑐᑦ 

ᓄᓈᕐᓯᓂᕐᒥᒃ ᐊᑕᐅᓯᕐᒥᒃ ᐊᐃᕕᕐᒥᒃ, ᐊᒻᒪᓗ ᐱᙱᑉᐸᑕ ᓯᕗᓪᓕᕐᒥᒃ, ᑭᖑᓪᓕᕐᒥᒃ ᐱᒐᓱᐊᒃᑲᓐᓂᕈᓐᓇᕐᑐᑦ.  

ᑕᑯᕚᑦᓴᒥᒃ ᐊᖑᓇᓱᒃᑐᖅ ᐱᒍᓐᓇᕐᑐᖅ ᐊᐃᕕᐅᑉ ᓂᐊᖁᐊᖓᓂᒃ, ᑑᒑᖏᓐᓂᒃ, ᐅᓱᐊᖓᓂᒃ, ᐊᒻᒪᓗ 

ᓴᐅᓂᖏᓐᓂᒃ.  ᓂᕿᖏᑦ ᑐᓂᔭᐅᓂᐊᕐᑐᑦ ᓄᓇᓕᓐᓂᒃ ᓂᕿᑦᓴᐅᓗᑎᒃ. 

ᖃᑦᓯᐅᓂᖏᑦ ᐊᖑᓇᓱᒃᑲᐃᓃᑦ ᑐᓂᔭᒥᓃᑦ ᐊᒡᕌᓂ:  ᑐᑦᓯᕋᓚᐅᙱᑦᑐᑦ 

ᖃᑦᓯᐅᓂᖏᑦ ᐊᖑᓇᓱᒃᑲᐃᓃᑦ ᑲᒪᒋᔭᑦ ᐊᒡᕌᓂ:  ᐊᑐᕐᓂᖃᙱᑦᑐᖅ 

ᖃᑦᓯᐅᓂᖏᑦ ᐊᖑᓇᓱᒃᑲᐃᓂᕐᒧᑦ ᓄᓈᕐᑕᑦ ᐊᒡᕌᓂ:  ᐊᑐᕐᓂᖃᙱᑦᑐᖅ 

ᖃᑦᓯᐅᓂᖏᑦ ᐃᑭᓕᕐᑕᑦ ᐊᒻᒪᓗ ᐊᓯᐃᔨᔭᑦ ᐆᒪᔪᑦ ᐊᒡᕌᓂ:  ᐊᑐᕐᓂᖃᙱᑦᑐᖅ 

 

3. ᓘᒃ ᐃᑦᑐᖅ, E ᐊᒻᒪᓗ E ᐊᐅᓪᓚᐅᔾᔨᔩᑦ, ᓴᓪᓕᓂ  

                                                      
5
 ᑐᙵᕕᓕᒃ 2 ᐊᒡᕌᒎᓐᓂᒃ ᐅᖃᐅᑕᐅᒪᔫᒃ ᓈᓴᐅᑎᓂᒃ ᑕᐃᒪᙵᑦ ᓄᖃᖓᐅᔾᔭᐅᓚᐅᕐᒪᑦ. 

6
 ᑐᙵᕕᓕᒃ 5 ᐊᒡᕌᒍᓂᒃ ᐅᖃᐅᑕᐅᒪᔪᓂᒃ ᓈᓴᐅᑎᓂᒃ. 

ᖃᑦᓯᐅᓂᖏᑦ ᐊᖑᓇᓱᓐᓂᕐᒧᑦ ᑐᑦᓯᕋᕐᑕᑦ:  6 

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ:  ᓄᓇᓖᑦ ᓴᓪᓕᓂ ᐊᖑᓇᓱᒃᐸᑦᑐᑦ 

ᐊᐃᕕᕐᓂᒃ ᒫᙵᑦ ᐅᐊᓐᓇᖓᓂ ᑭᕙᓪᓕᐅᑉ ᑕᕆᐅᖓᑕ − ᕿᑭᖅᑖᓘᑉ ᐃᑭᖓᓂ ᐱᑕᖃᕐᑐᓂᒃ.  

ᓄᑖᙳᕆᐊᕐᓯᒪᔪᑦ ᖃᐅᔨᓴᕐᑎᒻᒪᕆᓐᓂᒃ ᓈᓴᐅᑏᑦ ᐱᑕᖃᙱᑦᑐᑦ.  ᓄᓇᓖᑦ ᓇᓗᓇᐃᕐᓯᓚᐅᙱᑦᑐᑦ 

ᖃᓄᑐᐃᓐᓇᖅ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ.  

ᐃᓱᒪᒋᔭᐅᓂᖏᑦ ᓄᓇᓕᓐᓂ ᐊᙳᑕᐅᕙᑦᑐᑦ ᖃᓄᐃᓪᓕᐊᕐᓂᖏᑦ:  ᓴᓪᓕᓂ ᐱᑕᖃᕐᑐᖅ ᓄᓇᓕᓐᓂ ᐱᔭᑦᓴᓂᒃ 

ᐃᒫᑎᒋ 60.  ᐊᓂᒍᕐᑐᓂ ᑕᓪᓕᒪᓂ ᐊᒡᕌᒍᓂ, ᐊᑯᓐᓂᖓᓃᑦᑐᑦ 6 ᐊᐃᕖᑦ ᐱᔭᐅᕙᑦᑐᑦ ᑕᑯᕚᑦᓴᓂᒃ 

ᐊᖑᓇᓱᒃᑐᓄᑦ,7 6 ᐊᐃᕖᑦ ᓂᕿᑦᓴᕆᓪᓗᒋᑦ ᐊᖑᓇᓱᒃᑕᑦ,8 ᐊᒻᒪᓗ 12 ᐊᐃᕖᑦ ᑲᑎᑦᑐᒋᑦ9 ᐊᙳᑕᐅᕙᑦᑐᑦ 

ᐊᒡᕌᒍᑕᒫᑦ. 

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᓱᑳᓪᓚᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ:  ᓘᒃ ᐃᑦᑐᖅ, ᒫᒃ ᐳᑐᓕᒃ ᐊᒻᒪᓗ 

ᕌᔅ ᐃᑦᑐᖅ ᑲᒪᓂᐊᕐᑐᑦ ᐊᖑᓇᓱᓐᓂᕐᒥᒃ ᖃᓂᒋᔭᖓᓂ ᓴᓪᓖᑦ ᕿᑭᖅᑖᓗᐊᑕ, ᐊᑉᐸᑑᕐᔪᐊᖅ ᐊᒻᒪᓗ ᐊᑉᐸᒃᑑᕌᕐᔪᒃ 

ᐊᑯᓐᓂᖏᓐᓂ ᐱᒋᐊᕐᓂᖓᑕ ᔪᓚᐃ ᐊᒻᒪᓗ ᓄᙳᐊᓄᑦ ᓰᑎᒻᐱᕆ.  ᐃᓘᓐᓇᑎᒃ ᐱᖓᓱᑦ ᐱᓯᒪᔪᑦ ᖁᒡᕙᓯᓐᓂᖓ 

2 ᐊᐅᓪᓚᐅᔾᔨᔨᐅᓂᕐᒧᑦ ᐸᐃᑉᐹᖁᑎᓂᒃ.  ᒥᔅᑕ ᐃᑦᑐᖅ ᐱᓯᒪᔪᖅ ᐊᖑᓇᓱᓐᓂᕐᒧᑦ ᐸᕐᓇᒍᑎᓂᒃ ᐊᖏᕐᑕᐅᒪᔪᓂᒃ 

ᐊᒻᒪᓗ ᐊᐅᓪᓚᐅᔾᔨᓯᒪᓂᑯ ᐊᓂᒍᕐᑐᓂ (ᓲᕐᓗ 2009, 2010, 2011, 2012 ᐊᒻᒪᓗ 2013).  E ᐊᒻᒪᓗ E 

ᐊᐅᓪᓚᐅᔾᔨᔩᑦ ᑎᒍᒥᐊᕐᑐᑦ ᐊᐅᓪᓚᐅᔾᔨᔩᑦ ᐊᔪᙱᒍᑎᖓᓂᒃ ᐊᒻᒪᓗ ᓇᓪᓕᐅᒃᑯᒫᕈᒻᒥᒃ.  ᐊᑐᓂᑦ ᐅᒥᐊᑦ 

ᐱᑕᖃᕐᓂᐊᕐᑐᑦ ᖁᑭᐅᑎᓂᒃ, ᓇᐅᒃᑯᑎᓂᒃ, ᐳᑦᑕᖁᑎᓂᒃ, ᐊᑦᓱᓈᓂᒃ, ᑐᐱᕐᓂᒃ, ᓱᐴᔫᓂᒃ, ᖃᐅᔨᒪᒍᑎᓂᒃ, 

ᖃᐅᒻᒪᕐᑕᔫᓂᒃ, ᖁᒻᒧᐊᑦᑎᒐᕐᓂᒃ, ᐊᒻᒪᓗ ᓱᑳᓪᓚᑦᑕᐃᓕᓗᓂ ᓱᓇᒃᑯᑖᓂᒃ (ᐳᑦᑕᒍᓐᓇᕐᑐᓂᒃ ᐊᑦᑕᒃᑳᓂᒃ, 

ᐊᑦᓱᓈᓂᒃ, ᖃᖓᑦᑕᕐᑎᑕᐅᒪᔪᒃᑯᑦ ᐅᖄᓚᐅᒻᒥᒃ, ᐊᒻᒪᓗ ᑭᓴᐅᑎᓂᒃ).  

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᓯᕐᓕᕿᓵᕐᑎᑦᓯᖏᓪᓗᓂ ᐊᖑᓇᓱᓐᓂᕐᒥᒃ ᐊᒻᒪᓗ ᐃᒋᑦᓯᒋᐊᖃᙱᓂᕐᒧᑦ 

ᐃᓱᒫᓗᒍᑎᓂᒃ:  ᐊᐃᕖᑦ ᖁᑭᕐᑕᐅᓂᐊᕐᑐᑦ ᐊᒻᒪᓗ ᓇᐅᓕᑦᑕᐅᓕᕐᓗᑎᒃ ᐃᒫᓃᑉᐸᑕ.  ᓇᓗᓇᐃᕐᓯᓯᒪᙱᑦᑐᑦ 

ᖃᑦᓯᓂᒃ ᐊᐃᕕᕐᓂᒃ ᐊᑐᓂᑦ ᐊᖑᓇᓱᒃᑐᖅ ᖁᑭᕆᐊᕈᓐᓇᕐᓂᐊᕐᒪᖔᑦ ᐊᒻᒪᓗ ᓄᓈᕐᓯᓗᓂ.  ᐊᖑᓇᓱᒃᑐᑦ 

ᖁᑭᕐᓯᑉᐸᑦ ᐊᒻᒪᓗ ᓄᓈᕐᓯᒐᓂ ᐊᐃᕕᕐᒥᒃ ᐱᒋᐊᒃᑲᓐᓂᕈᓐᓇᔾᔮᖏᑦᑐᖅ.  ᑕᑯᕚᑦᓴᒥᒃ ᐊᖑᓇᓱᒃᑐᖅ ᐱᓂᐊᕐᑐᖅ 

ᑑᒑᖏᓐᓂᒃ, ᓂᐊᖁᐊᖓᓂᒃ ᐅᕝᕙᓘᓐᓃᑦ ᖃᐅᔨᒪᖔᓂᒃ.  ᓂᕿᖓ ᐊᒡᒍᕐᑕᐅᓂᐊᕐᑐᖅ ᓄᓇᓕᓐᓄᑦ. 

ᑎᑎᖅᑲᑦ ᐃᑲᔪᕈᑏᑦ ᐅᑯᓇᙵᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ:  ᐄ 

ᖃᑦᓯᐅᓂᖏᑦ ᐊᖑᓇᓱᒃᑲᐃᓃᑦ ᑐᓂᔭᒥᓃᑦ ᐊᒡᕌᓂ:  6 

ᖃᑦᓯᐅᓂᖏᑦ ᐊᖑᓇᓱᒃᑲᐃᓃᑦ ᑲᒪᒋᔭᑦ ᐊᒡᕌᓂ:  3 

ᖃᑦᓯᐅᓂᖏᑦ ᐊᖑᓇᓱᒃᑲᐃᓂᕐᒧᑦ ᓄᓈᕐᑕᑦ ᐊᒡᕌᓂ:  3 

ᖃᑦᓯᐅᓂᖏᑦ ᐃᑭᓕᕐᑕᑦ ᐊᒻᒪᓗ ᐊᓯᐃᔨᔭᑦ ᐆᒪᔪᑦ ᐊᒡᕌᓂ:  0 

 

4. ᑏᓄ ᐳᕉᔅ, ᑕᓯᐅᖅ ᐊᐅᓪᓚᐅᔾᔨᔩᑦ, ᓴᓪᓕᓂ  

ᖃᑦᓯᐅᓂᖏᑦ ᐊᖑᓇᓱᓐᓂᕐᒧᑦ ᑐᑦᓯᕋᕐᑕᑦ:  10 

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ:  ᓄᓇᓖᑦ ᓴᓪᓕᓂ ᐊᖑᓇᓱᒃᐸᑦᑐᑦ 

ᐊᐃᕕᕐᓂᒃ ᒫᙵᑦ ᐅᐊᓐᓇᖓᓂ ᑭᕙᓪᓕᐅᑉ ᑕᕆᐅᖓᑕ − ᕿᑭᖅᑖᓘᑉ ᐃᑭᖓᓂ ᐱᑕᖃᕐᑐᓂᒃ.  

ᓄᑖᙳᕆᐊᕐᓯᒪᔪᑦ ᖃᐅᔨᓴᕐᑎᒻᒪᕆᓐᓂᒃ ᓈᓴᐅᑏᑦ ᐱᑕᖃᙱᑦᑐᑦ.  ᓄᓇᓖᑦ ᓇᓗᓇᐃᕐᓯᓚᐅᙱᑦᑐᑦ 

ᖃᓄᑐᐃᓐᓇᖅ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ. 

                                                      
7
 ᑐᙵᕕᖃᕐᑐᑦ 4 ᐊᒡᕌᒍᓄᑦ ᓈᓴᐅᑎᓂᒃ.  

8
 ᑐᙵᕕᖃᕐᑐᑦ 3 ᐊᒡᕌᒍᓄᑦ ᐊᑐᐃᓐᓇᕐᓂᒃ ᓈᓴᐅᑎᓂᒃ. 

9
 ᑐᙵᕕᖃᕐᑐᑦ 3 ᐊᒡᕌᒍᓄᑦ ᐊᑐᐃᓐᓇᕐᓂᒃ ᓈᓴᐅᑎᓂᒃ. 

ᐃᓱᒪᒋᔭᐅᓂᖏᑦ ᓄᓇᓕᓐᓂ ᐊᙳᑕᐅᕙᑦᑐᑦ ᖃᓄᐃᓪᓕᐊᕐᓂᖏᑦ:  ᓴᓪᓕᓂ ᐱᑕᖃᕐᑐᖅ ᓄᓇᓕᓐᓂ ᐱᔭᑦᓴᓂᒃ 

ᐃᒫᑎᒋ 60.  ᐊᓂᒍᕐᑐᓂ ᑕᓪᓕᒪᓂ ᐊᒡᕌᒍᓂ, ᐊᑯᓐᓂᖓᓃᑦᑐᑦ 6 ᐊᐃᕖᑦ ᐱᔭᐅᕙᑦᑐᑦ ᑕᑯᕚᑦᓴᓂᒃ 

ᐊᖑᓇᓱᒃᑐᓄᑦ,10 6 ᐊᐃᕖᑦ ᓂᕿᑦᓴᕆᓪᓗᒋᑦ ᐊᖑᓇᓱᒃᑕᑦ,11 ᐊᒻᒪᓗ 12 ᐊᐃᕖᑦ ᑲᑎᑦᑐᒋᑦ ᐊᙳᑕᐅᕙᑦᑐᑦ 

ᐊᒡᕌᒍᑕᒫᑦ.  

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᓱᑳᓪᓚᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ:  ᓄᓇᓕᓐᓂ ᐊᐅᓪᓚᐅᔾᔨᔩᑦ ᐱᓯᒪᔪᑦ 

ᐆᒪᔪᐸᐅᔭᕐᓂᐊᕐᑐᓂᒃ ᑲᒪᓂᕐᒧᑦ ᐊᔪᙱᒍᑎᓂᒃ ᐊᒻᒪᓘᓐᓃᑦ ᐊᐅᓪᓚᐅᔾᔨᔩᑦ ᐊᖏᕐᑕᖏᑦ ᐊᖑᓇᓱᒃᑐᓕᕆᔨᒃᑯᑦ 

ᑲᒪᓂᐊᕐᑐᑦ ᐊᐅᓇᓱᓐᓂᕐᓂᒃ ᖃᓂᒋᔭᖓᓂ ᓴᓪᓖᑦ ᕿᑭᖅᑖᓗᐊᑕ ᐊᑯᕐᖓᓂ ᒪᐃ ᐊᒻᒪᓗ ᓰᑎᒻᐱᕆ 2014.  

ᑕᓯᐅᖅ ᐊᐅᓪᓚᐅᔾᔨᔩᑦ ᑎᑎᕋᕐᑕᐅᓚᐅᕐᑐᑦ ᐊᐅᓪᓚᐅᔾᔨᔨᐅᒋᐊᖏᑦ 2013ᒥ.  ᓴᓪᓕᖅ ᐱᕙᓪᓕᐊᑎᑦᓯᔩᑦ ᓕᒥᑎᑦ 

ᑎᒍᒥᐊᕐᓂᐊᕐᑐᑦ ᐊᐅᓪᓚᐅᔾᔨᔩᑦ ᐊᔪᙱᒍᑎᖓᓂᒃ ᐊᒻᒪᓗ ᓇᓪᓕᐅᒃᑯᒫᕈᑎᓂᒃ.  ᐊᑐᓂᑦ ᐅᒥᐊᑦ ᐱᑕᖃᕐᓂᐊᕐᑐᑦ 3 

ᓇᐅᒃᑯᑎᓂᒃ ᓇᐅᓚᓕᓐᓂᒃ ᐊᒻᒪᓗ , ᐳᑦᑕᖁᑎᓂᒃ, ᓴᕕᓐᓂᒃ, ᖁᑭᐅᑎᓂᒃ, ᐊᒻᒪᓗ ᓱᑳᓪᓚᑦᑐᖃᕐᐸᑦ ᑲᒪᒍᑎᓂᒃ 

(ᐃᓄᒻᒧᑦ ᐳᑦᑕᖁᑦ, SPOT, ᖃᖓᑦᑕᕐᑎᑕᐅᒪᔪᒃᑯᑦ ᐅᖄᓚᐅᑦ, ᐊᒻᒪᓗ ᐋᓐᓂᕐᑐᖃᕐᐸᑦ ᑲᒪᒍᑏᑦ).  ᐊᓯᒃᑲᓐᓂᐊ 

ᐅᒥᐊᖅ ᒪᓕᓐᓂᐊᕐᑐᖅ ᓯᕗᓕᕐᑎᒥᒃ ᐅᒥᐊᕐᒥᒃ ᐊᒻᒪᓗ ᓱᑳᓪᓚᑦᑐᖃᕐᐸᑦ ᐅᔾᔨᕐᑐᕈᑕᐅᓗᓂ.  

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᓯᕐᓕᕿᓵᕐᑎᑦᓯᖏᓪᓗᓂ ᐊᖑᓇᓱᓐᓂᕐᒥᒃ ᐊᒻᒪᓗ ᐃᒋᑦᓯᒋᐊᖃᙱᓂᕐᒧᑦ 

ᐃᓱᒫᓗᒍᑎᓂᒃ:  ᐊᐃᕕᖅ ᓇᓪᓕᐊᒃᑯᑐᐃᓐᓇᖅ ᓇᐅᓕᑦᑕᐅᖄᕐᓗᓂ ᖁᑭᕐᑕᐅᓕᕐᓗᓂ ᐅᕝᕙᓘᓐᓃᑦ ᖁᑭᕐᑕᐅᓗᓂ 

ᓇᐅᓕᑦᑕᐅᓕᕐᓗᓂ (ᓇᓗᓇᐃᕐᓯᓯᒪᙱᑦᑐᖅ ᓇᓪᓕᐊᒃ ᐊᖑᓇᓱᒍᑕᐅᔪᖅ ᐊᑐᕐᑕᐅᒐᔭᕐᖔᑦ).  ᐊᑐᓂᑦ ᐊᖑᓇᓱᒃᑐᑦ 

ᐊᔪᙱᑎᑕᐅᓂᐊᕐᑐᑦ ᓂᐅᕈᕐᓂᕐᒥᒃ ᒪᒡᕉᓐᓂᒃ ᓯᒡᒍᕈᑏᓐᓂᒃ.  ᐊᖑᓇᓱᒃᑐᖅ ᐃᒍᓐᓇᕐᑐᖅ ᑑᒑᖏᓐᓂᒃ, 

ᓂᐊᖁᐊᖓᓂᒃ ᑲᐅᓕᒻᒥᒃ ᐅᕝᕙᓘᓐᓃᑦ ᖃᐅᔨᒫᖓᓂᒃ.  ᐊᐃᕕᐅᑉ ᓂᕿᖓ ᐊᒡᒍᕐᑕᐅᓂᐊᕐᑐᑦ ᓄᓇᓕᓐᓂ, 

ᐃᓐᓇᑐᖃᕐᓄᑦ ᐊᒻᒪᓗ ᐅᐃᒡᒐᕐᓂᑯᓄᑦ.  

ᑎᑎᖅᑲᑦ ᐃᑲᔪᕈᑏᑦ ᐅᑯᓇᙵᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ:  ᐄ 

ᖃᑦᓯᐅᓂᖏᑦ ᐊᖑᓇᓱᒃᑲᐃᓃᑦ ᑐᓂᔭᒥᓃᑦ ᐊᒡᕌᓂ:  10 

ᖃᑦᓯᐅᓂᖏᑦ ᐊᖑᓇᓱᒃᑲᐃᓃᑦ ᑲᒪᒋᔭᑦ ᐊᒡᕌᓂ:  0.  ᒥᔅᑕ ᐳᕉᔅ ᐱᓚᐅᕐᑐᖅ ᓇᓗᓇᐃᕐᓯᒍᒻᒥᒃ ᑕᑯᕚᑦᓴᓂᒃ 

ᐊᐃᕝᕕᐊᑎᑦᓯᓂᕐᒥᒃ ᓯᒡᒍᕈᑎᓂᒃ ᑭᖑᕙᓗᐊᕐᑎᓪᓗᒍ ᐊᒡᕌᒍᒥ ᑲᒪᓂᕐᒥᒃ ᐊᖑᓇᓱᒃᑲᐃᓂᕐᒥᒃ. 

ᖃᑦᓯᐅᓂᖏᑦ ᐊᖑᓇᓱᒃᑲᐃᓂᕐᒧᑦ ᓄᓈᕐᑕᑦ ᐊᒡᕌᓂ:  0 

ᖃᑦᓯᐅᓂᖏᑦ ᐃᑭᓕᕐᑕᑦ ᐊᒻᒪᓗ ᐊᓯᐃᔨᔭᑦ ᐆᒪᔪᑦ ᐊᒡᕌᓂ:  0 

5. ᐃᐅᕋᓐ ᐃᒥᕐᑕᐅᑦ, ᓯᑯ ᐳᓚᕋᑦᑐᓕᕆᔩᑦ, ᓴᓪᓕᓂ 

ᖃᑦᓯᐅᓂᖏᑦ ᐊᖑᓇᓱᓐᓂᕐᒧᑦ ᑐᑦᓯᕋᕐᑕᑦ:  8 

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᐱᓗᐊᑦᑕᐃᓕᓂᕐᒧᑦ ᓄᓇᓖᑦ ᓴᓪᓕᓂ ᐊᖑᓇᓱᒃᐸᑦᑐᑦ ᐊᐃᕕᕐᓂᒃ ᒫᙵᑦ 

ᐅᐊᓐᓇᖓᓂ ᑭᕙᓪᓕᐅᑉ ᑕᕆᐅᖓᑕ − ᕿᑭᖅᑖᓘᑉ ᐃᑭᖓᓂ ᐱᑕᖃᕐᑐᓂᒃ.  ᓄᑖᙳᕆᐊᕐᓯᒪᔪᑦ 

ᖃᐅᔨᓴᕐᑎᒻᒪᕆᓐᓂᒃ ᓈᓴᐅᑏᑦ ᐱᑕᖃᙱᑦᑐᑦ.  ᓄᓇᓖᑦ ᓇᓗᓇᐃᕐᓯᓚᐅᙱᑦᑐᑦ ᖃᓄᑐᐃᓐᓇᖅ 

ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ. 

ᐃᓱᒪᒋᔭᐅᓂᖏᑦ ᓄᓇᓕᓐᓂ ᐊᙳᑕᐅᕙᑦᑐᑦ ᖃᓄᐃᓪᓕᐊᕐᓂᖏᑦ:  ᓴᓪᓕᓂ ᐱᑕᖃᕐᑐᖅ ᓄᓇᓕᓐᓂ ᐱᔭᑦᓴᓂᒃ 

ᐃᒫᑎᒋ 60.  ᐊᓂᒍᕐᑐᓂ ᑕᓪᓕᒪᓂ ᐊᒡᕌᒍᓂ, ᐊᑯᓐᓂᖓᓃᑦᑐᑦ 6 ᐊᐃᕖᑦ ᐱᔭᐅᕙᑦᑐᑦ ᑕᑯᕚᑦᓴᓂᒃ 

ᐊᖑᓇᓱᒃᑐᓄᑦ12, 6 ᐊᐃᕖᑦ ᓂᕿᑦᓴᕆᓪᓗᒋᑦ ᐊᖑᓇᓱᒃᑕᑦ,13, ᐊᒻᒪᓗ 12 ᐊᐃᕖᑦ ᑲᑎᑦᑐᒋᑦ ᐊᙳᑕᐅᕙᑦᑐᑦ 

ᐊᒡᕌᒍᑕᒫᑦ.   

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᓱᑳᓪᓚᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ:  ᒥᔅᑕ ᐃᒥᕐᑕᐅᑦ ᐊᒻᒪᓗ ᑖᕐᓯ 

ᓇᖅᑯᓛᖅ ᑲᒪᓂᐊᕐᑑᒃ ᐊᖑᓇᓱᒃᑲᐃᓂᕐᒥᒃ ᖃᓂᒋᔭᖓᓂ ᐊᑉᐸᒃᑑᕌᕐᔪᒃ, ᐊᑉᐸᑑᕐᔪᐊᖅ ᐊᒻᒪᓗ ᓴᓪᓖᑦ 

                                                      
10

 ᑐᙵᕕᖃᕐᑐᑦ 4 ᐊᒡᕌᒍᓄᑦ ᓈᓴᐅᑎᓂᒃ. 
11

 ᑐᙵᕕᖃᕐᑐᑦ 3 ᐊᒡᕌᒍᓄᑦ ᐊᑐᐃᓐᓇᕐᓂᒃ ᓈᓴᐅᑎᓂᒃ.  
12

 ᑐᙵᕕᖃᕐᑐᑦ 4 ᐊᒡᕌᒍᓄᑦ ᓈᓴᐅᑎᓂᒃ. 
13

 ᑐᙵᕕᖃᕐᑐᑦ 3 ᐊᒡᕌᒍᓄᑦ ᐊᑐᐃᓐᓇᕐᓂᒃ/ᐅᖃᐅᑕᐅᒪᔪᓂᒃ ᓈᓴᐅᑎᓂᒃ.  

ᕿᑭᖅᑖᓗᐊᓂ ᐊᑯᕐᖓᓂ ᒪᐃ 1 ᐊᒻᒪᓗ ᐅᑦᑑᐱᕆ 30, 2014.  ᑕᒪᒃᑮᒃ ᐱᓯᒪᔫᒃ ᖁᒡᕙᓯᓐᓂᓕᒻᒥᒃ 1 ᐊᒻᒪᓗ 2 

ᐊᐅᓪᓚᐅᔾᔨᔨᐅᓂᕐᒧᑦ ᐸᐃᑉᐹᖁᑎᓂᒃ.  ᒥᔅᑕ ᐃᒥᕐᑕᐅᑦ ᐱᓯᒪᔪᖅ ᐊᖑᓇᓱᓐᓂᕐᒧᑦ ᐸᕐᓇᒍᑎᓂᒃ ᐊᖏᕐᑕᐅᒪᔪᓂᒃ 

ᐊᒻᒪᓗ ᑲᒪᖃᑦᑕᕐᓯᒪᔪᖅ ᐊᓂᖑᕐᑐᒥ (ᓲᕐᓗ 2009, 2010, 2011, 2012, ᐊᒻᒪᓗ 2013).  ᓯᑯ ᐳᓚᕋᑦᑐᓕᕆᔩᑦ 

(ᐃᐅᐸᕐ ᐃᒥᕐᑕᐅᑦ) ᐱᓯᒪᔪᖅ ᐊᐅᓪᓚᐅᔾᔨᓂᕐᒧᑦ ᐊᔪᙱᒍᒻᒥᒃ ᐊᒻᒪᓗ ᓇᓪᓕᐅᒃᑯᒫᕈᑎᓂᒃ.  ᐊᑐᓂᑦ ᐅᒥᐊᑦ 

ᐱᑕᖃᕐᓂᐊᕐᑐᑦ ᓇᐅᒃᑯᑎᓂᒃ, ᑐᖁᓴᐃᒍᒻᒥᒃ ᐊᖑᕕᒐᕐᒥᒃ, ᐊᑦᓱᓈᓂᒃ, ᐳᑦᑕᖁᑎᓂᒃ, ᓴᕕᓐᓂᒃ, ᓂᑦᓯᓐᓂᒃ ᐊᒻᒪᓗ 

ᑭᕕᔫᕐᓂᐅᑎᓂᒃ, ᐊᒻᒪᓗ ᓈᒻᒪᑦᑐᓂᒃ ᓱᑳᓪᓚᑦᑐᖃᕐᐸᑦ ᓱᓇᒃᑯᑖᓂᒃ (ᐳᑦᑕᒍᓐᓇᕐᑐᑦ ᐊᑦᑕᒃᑳᑦ ᐊᒻᒪᓗ ᐅᐊᓯᕈᐃᑦ, 

ᐃᒋᒐᑦ ᐳᑦᑕᖁᑏᑦ, ᐃᓅᒍᓐᓇᕈᑦ ᐳᓪᓚᓕᒃ ᐅᒥᐊᖅ, CB ᐅᖄᓚᐅᑦ, VHF ᐅᖄᓚᐅᑦ, ᖃᖓᑦᑕᕐᑎᑕᐅᒪᔪᒃᑯᑦ 

ᐅᖄᓚᐅᑦ, SPOT ᑐᓴᕐᑎᑦᓯᒍᑦ, ᖁᒻᒧᐊᔫᑦ, ᖃᐅᔨᒃᑲᕐᓴᐃᒍᑏᑦ).  ᐱᓯᒪᓂᐊᕐᒥᔪᑦ ᐊᓯᒃᑲᓐᓂᖏᓐᓂᒃ ᐅᔾᔨᕐᑐᕈᑎᓂᒃ 

ᑐᓴᕐᑎᑦᓯᓗᓂ ᐃᓄᓐᓂᒃ ᓇᒦᒻᒪᖔᕐᒥᒃ ᐊᒻᒪᓗ ᖃᐅᔨᒋᐊᕈᑎᓂᒃ ᐊᕙᑎᓕᕆᔨᓄᑦ ᑲᓇᑕᒥ ᓯᓚᐅᑉ 

ᖃᓄᐃᓐᓂᖓᓄᑦ. 

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᓯᕐᓕᕿᓵᕐᑎᑦᓯᖏᓪᓗᓂ ᐊᖑᓇᓱᓐᓂᕐᒥᒃ ᐊᒻᒪᓗ ᐃᒋᑦᓯᒋᐊᖃᙱᓂᕐᒧᑦ 

ᐃᓱᒫᓗᒍᑎᓂᒃ:  ᓯᑯᒦᑉᐸᑦ ᐅᕝᕙᓘᓐᓃᑦ ᓄᓇᒦᑉᐸᑦ, ᐊᐃᕕᖅ ᖁᑭᕐᑕᐅᒐᔭᕐᑐᖅ ᓇᐅᓕᑦᑕᐅᓕᕐᓗᓂ; ᐃᒪᕐᒦᑉᐸᑦ, 

ᐊᐃᕕᖅ ᓇᐅᓕᑦᑕᐅᒐᔭᕐᑐᖅ ᖁᑭᕐᑕᐅᓕᕐᓗᓂ.  ᐊᖑᓇᓱᒃᑐᖅ ᐊᔪᙱᑎᑕᐅᓂᐊᕐᑐᖅ ᖁᑭᕆᐊᕐᓂᕐᒥᒃ 

ᐊᑕᐅᓯᐊᕐᓗᓂ ᓄᓈᕐᓯᓂᐊᕈᓂ.  ᐊᖑᓇᓱᒃᑐᖅ ᐱᒍᓐᓇᕐᑐᖅ ᑑᒑᖏᓐᓂᒃ, ᑲᐅᖏᓐᓂᒃ, ᐅᓱᐊᖓᓂᒃ ᐊᒻᒪᓘᓐᓃᑦ 

ᓴᐅᓂᖏᓐᓂᒃ.  ᐊᒥᐊᒃᑯᖏᑦ ᐊᐃᕕᐅᑉ ᐊᒡᒍᕐᑕᐅᓂᐊᕐᑐᑦ ᓄᓇᓕᓐᓂ. 

ᑎᑎᖅᑲᑦ ᐃᑲᔪᕈᑏᑦ ᐅᑯᓇᙵᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ:  ᐄ 

ᖃᑦᓯᐅᓂᖏᑦ ᐊᖑᓇᓱᒃᑲᐃᓃᑦ ᑐᓂᔭᒥᓃᑦ ᐊᒡᕌᓂ:  6 

ᖃᑦᓯᐅᓂᖏᑦ ᐊᖑᓇᓱᒃᑲᐃᓃᑦ ᑲᒪᒋᔭᑦ ᐊᒡᕌᓂ:  6 

ᖃᑦᓯᐅᓂᖏᑦ ᐊᖑᓇᓱᒃᑲᐃᓂᕐᒧᑦ ᓄᓈᕐᑕᑦ ᐊᒡᕌᓂ:  4 

ᖃᑦᓯᐅᓂᖏᑦ ᐃᑭᓕᕐᑕᑦ ᐊᒻᒪᓗ ᐊᓯᐃᔨᔭᑦ ᐆᒪᔪᑦ ᐊᒡᕌᓂ:  0 

6. ᐲᑕ ᕿᓚᕝᕙᖅ, ᐸᓐᓂᕐᑑᖅᒥ  

ᖃᑦᓯᐅᓂᖏᑦ ᐊᖑᓇᓱᓐᓂᕐᒧᑦ ᑐᑦᓯᕋᕐᑕᑦ:  2 

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ:  ᓄᓇᓖᑦ ᐸᓐᓂᕐᑑᖅᒥ 

ᐊᖑᓇᓱᒃᐸᑦᑐᑦ ᐊᐃᕕᕐᓂᒃ ᒫᙵᑦ ᐅᐊᓐᓇᖓᓂ ᑭᕙᓪᓕᐅᑉ ᑕᕆᐅᖓᑕ − ᕿᑭᖅᑖᓘᑉ ᐃᑭᖓᓂ ᐱᑕᖃᕐᑐᓂᒃ.  

ᓄᑖᙳᕆᐊᕐᓯᒪᔪᑦ ᖃᐅᔨᓴᕐᑎᒻᒪᕆᓐᓂᒃ ᓈᓴᐅᑏᑦ ᐱᑕᖃᙱᑦᑐᑦ.  ᓄᓇᓖᑦ ᓇᓗᓇᐃᕐᓯᓚᐅᙱᑦᑐᑦ 

ᖃᓄᑐᐃᓐᓇᖅ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ. 

ᐃᓱᒪᒋᔭᐅᓂᖏᑦ ᓄᓇᓕᓐᓂ ᐊᙳᑕᐅᕙᑦᑐᑦ ᖃᓄᐃᓪᓕᐊᕐᓂᖏᑦ:  ᐸᓐᓂᕐᑑᖅᒥᐅᑦ ᐱᑕᖃᙱᑦᑐᑦ ᐋᕿᑦᓯᒪᔪᓂᒃ 

ᐱᔭᑦᓴᓂᒃ ᓄᓇᓕᓐᓄᑦ.  ᑕᑯᕚᑦᓴᓂᒃ ᐊᖑᓇᓱᒃᑲᐃᓂᖅ ᑲᒪᒋᔭᐅᓚᐅᙱᑦᑐᖅ ᐸᓐᓂᕐᑑᖅᒥ ᐊᑯᓐᓂᖓᓂ 

2007/2008 ᐊᒻᒪᓗ 2011/2012.  ᐊᓂᒍᕐᑐᓂ ᑕᓪᓕᒪᓂ ᐊᒡᕌᒍᓂ, ᐊᑯᓐᓂᖓᓃᑦᑐᓂᒃ 10 ᐊᐃᕕᕐᓂᒃ 

ᐱᕙᓚᐅᕐᑐᑦ ᓂᕿᑦᓴᕆᓪᓗᒋᑦ,14 ᑕᐃᒪ 10 ᐊᐃᕖᑦ ᐱᔭᐅᕙᓚᐅᕐᐳᑦ ᑲᑎᑦᑐᒋᑦ ᐊᒡᕌᒍᑕᒫᑦ. 

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᓱᑳᓪᓚᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ:  ᒥᔅᑕ ᐲᑕ ᕿᓚᕝᕙᖅ ᐊᒻᒪᓗ ᒥᔅᑕ 

ᕆᑭ ᕿᓚᕝᕙᖅ ᑲᒪᓛᕐᑑᒃ ᐊᖑᓇᓱᒃᑲᐃᓂᕐᒥᒃ ᐸᓐᓂᕐᑑᖅ ᑲᖏᕐᑐᐊᓗᐊᑕ ᐃᓗᐊᓂ ᐊᑯᕐᖓᓂ ᔪᓚᐃ 1 ᐊᒻᒪᓗ 

ᐊᐅᒡᒍᔅᑎ 31, 2014.  ᑕᒪᒃᑮᑦ ᖃᐅᔨᒪᔪᒻᒪᕇᒃ ᐊᖑᓇᓱᓐᓂᕐᒥᒃ ᐊᒻᒪᓗ ᓄᓇᖃᕐᑐᑎᒃ ᑕᒫᓂ ᑕᐃᒪᙵᑦ 

ᐃᓅᓐᓂᕋᒥᒃ.  ᒥᔅᑕ ᕿᓚᕝᕙᖅ ᐱᓯᒪᔪᖅ ᐊᐅᓪᓚᐅᔾᔨᔨᐅᓂᕐᒧᑦ ᐊᔪᙱᒍᒻᒥᒃ ᐊᒻᒪᓗ ᓇᓪᓕᐅᒃᑯᒫᕈᑎᓂᒃ.  ᐊᑐᓂᑦ 

ᐅᒥᐊᑦ ᐱᑕᖃᕐᓂᐊᕐᑐᑦ ᓴᙱᔪᓂᒃ ᖁᑭᐅᑎᓂᒃ, ᐳᑦᑕᖁᑎᓂᒃ, ᓇᐅᒃᑯᑎᓂᒃ, ᐊᒧᐊᕈᑎᓂᒃ, ᓴᕕᓐᓂᒃ, ᐊᑦᓱᓈᓂᒃ, 

ᓈᒻᒪᑦᑐᓂᒃ ᓂᕿᖃᐅᑎᓂᒃ ᐊᒻᒪᓗ ᓱᑳᓪᓚᑦᑕᐃᓕᓂᕐᒧᑦ ᓱᓇᒃᑯᑖᓂᒃ (ᐳᑦᑕᓇᕐᑐᑦ ᐊᑦᑕᒃᑳᑦ, ᖁᒻᒧᐊᔫᑦ, 

ᐋᓐᓂᕐᑐᖃᕐᐸᑦ ᑲᒪᒍᑏᑦ, ᐆᕚᕈᑦ ᐊᒻᒪᓗ ᖃᖓᑦᑕᕐᑎᑕᐅᒪᔪᒃᑯᑦ ᐅᖄᓚᐅᑦ).  ᐊᒻᒪᓗᑦᑕᐅᖅ, ᒥᔅᑕ ᕿᓚᕝᕙᖅ 

ᐅᖃᓚᐅᕐᑐᖅ ᐊᑐᕐᓂᐊᕋᒥ ᓇᓪᓕᐅᑎᔭᕐᑐᓂᒃ ᑐᓴᐅᒪᒃᑲᐃᒍᑎᓂᒃ ᓱᑳᓪᓚᔾᔭᐃᒃᑯᑎᓄᑦ ᐃᓚᐅᓗᑎᒃ. 

                                                      
14

 ᑐᙵᕕᖃᕐᑐᑦ ᐊᑕᐅᓯᖅ ᐊᒡᕌᒍ ᐊᑐᐃᓐᓇᕐᑉᓂᒃ7/ᐅᖃᐅᑕᐅᒪᔪᓂᒃ ᓈᓴᐅᑎᓂᒃ.   

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᓯᕐᓕᕿᓵᕐᑎᑦᓯᖏᓪᓗᓂ ᐊᖑᓇᓱᓐᓂᕐᒥᒃ ᐊᒻᒪᓗ ᐃᒋᑦᓯᒋᐊᖃᙱᓂᕐᒧᑦ 

ᐃᓱᒫᓗᒍᑎᓂᒃ:  ᓄᓇᒦᑉᐸᑦ, ᐊᐃᕕᖅ ᖁᑭᕐᑕᐅᒐᔭᕐᑐᖅ ᓇᐅᓕᑦᑕᐅᓕᕐᓗᓂ; ᐃᒪᕐᒦᑉᐸᑦ, ᐊᐃᕕᖅ ᓇᐅᓕᑦᑕᐅᓗᓂ 

ᖁᑭᕐᑕᐅᒐᔭᕐᑐᖅ.  ᐊᑐᓂᑦ ᐊᖑᓇᓱᒃᑐᑦ ᐊᔪᙱᑎᑕᐅᓂᐊᕐᑐᑦ ᐊᖑᓇᓱᓐᓂᕐᒥᒃ ᐊᑕᐅᓯᕐᒥᒃ ᐊᐃᕕᕐᒥᒃ.  ᑕᐃᒪ 

ᐊᖑᓇᓱᒃᑐᖅ ᖁᑭᕐᓯᑉᐸᑦ ᑭᓯᐊᓂ ᓄᓈᕐᓯᖏᓪᓗᓂ ᐊᐃᕖᕐᒥᒃ ᐆᑦᑐᑲᓐᓂᕈᓐᓇᕐᓂᐊᕐᑐᖅ ᐊᒻᒪᓗ ᐊᓯᖏᑦ 

ᐊᑐᕐᑕᐅᒍᓐᓇᕐᑐᑦ ᓄᖑᑉᐸᑕ.  ᐊᖑᓇᓱᒃᑐᖅ ᐱᓂᐊᕐᑐᖅ ᐊᐅᓚᑦᓯᒍᑎᑎᒍᑦ ᐊᔪᙱᑎᑕᓂᒃ.  ᐊᒥᐊᒃᑯᖏᑦ 

ᓂᕿᖏᑦ ᐊᒡᒍᕐᑕᐅᓂᐊᕐᑐᑦ ᓄᓇᖅᑲᑎᒌᓄᑦ.  

ᑎᑎᖅᑲᑦ ᐃᑲᔪᕈᑏᑦ ᐅᑯᓇᙵᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ:  ᓱᓕ ᐱᑕᖃᙱᑦᑐᖅ 

ᖃᑦᓯᐅᓂᖏᑦ ᐊᖑᓇᓱᒃᑲᐃᓃᑦ ᑐᓂᔭᒥᓃᑦ ᐊᒡᕌᓂ:  ᑐᑦᓯᕋᓚᐅᙱᑦᑐᖅ 

ᖃᑦᓯᐅᓂᖏᑦ ᐊᖑᓇᓱᒃᑲᐃᓃᑦ ᑲᒪᒋᔭᑦ ᐊᒡᕌᓂ:  ᐊᑐᕐᓂᖃᙱᑦᑐᖅ 

ᖃᑦᓯᐅᓂᖏᑦ ᐊᖑᓇᓱᒃᑲᐃᓂᕐᒧᑦ ᓄᓈᕐᑕᑦ ᐊᒡᕌᓂ:  ᐊᑐᕐᓂᖃᙱᑦᑐᖅ 

ᖃᑦᓯᐅᓂᖏᑦ ᐃᑭᓕᕐᑕᑦ ᐊᒻᒪᓗ ᐊᓯᐃᔨᔭᑦ ᐆᒪᔪᑦ ᐊᒡᕌᓂ:  ᐊᑐᕐᓂᖃᙱᑦᑐᖅ 

7. ᐋᑕᒥ ᑭᐊᑕᐃᓐᓇᖅ, ᓴᓪᓗᐃᑦ, ᓄᓇᕕᒃ 

ᖃᑦᓯᐅᓂᖏᑦ ᐊᖑᓇᓱᓐᓂᕐᒧᑦ ᑐᑦᓯᕋᕐᑕᑦ:  8 

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ:  ᓄᓇᓖᑦ ᓴᓪᓕᒥ ᐊᖑᓇᓱᒃᐸᑦᑐᑦ 

ᐊᐃᕕᕐᓂᒃ ᒫᙵᑦ ᐅᐊᓐᓇᖓᓂ ᑭᕙᓪᓕᐅᑉ ᑕᕆᐅᖓᑕ − ᕿᑭᖅᑖᓘᑉ ᐃᑭᖓᓂ ᐱᑕᖃᕐᑐᓂᒃ.  

ᓄᑖᙳᕆᐊᕐᓯᒪᔪᑦ ᖃᐅᔨᓴᕐᑎᒻᒪᕆᓐᓂᒃ ᓈᓴᐅᑏᑦ ᐱᑕᖃᙱᑦᑐᑦ.  ᓄᓇᓖᑦ ᓇᓗᓇᐃᕐᓯᓚᐅᙱᑦᑐᑦ 

ᖃᓄᑐᐃᓐᓇᖅ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ. 

ᐃᓱᒪᒋᔭᐅᓂᖏᑦ ᓄᓇᓕᓐᓂ ᐊᙳᑕᐅᕙᑦᑐᑦ ᖃᓄᐃᓪᓕᐊᕐᓂᖏᑦ:  ᓴᓪᓗᓂ ᐱᑕᖃᙱᑦᑐᖅ ᓄᓇᖏᓐᓂ 

ᐋᕿᑦᓯᒪᔪᓂᒃ ᐱᔭᑦᓴᓂᒃ.  ᑕᑯᕚᑦᓴᓂᒃ ᐊᖑᓇᓱᒃᑲᐃᓂᖅ ᑲᒪᒋᔭᐅᓚᐅᙱᑦᑐᖅ ᓴᓪᓗᓂ ᐊᑯᓐᓂᖏᓐᓂ 

2007/2008 ᐊᒻᒪᓗ 2011/2012.  ᐊᓂᒍᕐᑐᓂ ᑕᓪᓕᒪᓂ ᐊᒡᕌᒍᓂ, ᐊᑯᓐᓂᖓᓃᑦᑐᑦ 15 ᐊᐃᕖᑦ ᐱᔭᐅᕙᑦᑐᑦ 

ᓂᕿᑦᓴᕆᔭᐅᓪᓗᑎᒃ, ᑕᐃᒪ 15 ᐊᐃᕖᑦ ᐱᔭᐅᕙᑉᐳᑦ ᑲᑎᑦᑐᒋᑦ ᐊᒡᕌᒍᑕᒫᑦ. 

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᓱᑳᓪᓚᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ:  ᒥᔅᑕ ᑭᐊᑕᐃᓐᓇᖅ ᐊᒻᒪᓗ 3 

ᓄᓇᓕᓐᓂ ᐊᐅᓪᓚᐅᔾᔨᔩᑦ ᑲᒪᓂᐊᕐᑐᑦ ᐊᖑᓇᓱᓐᓂᕐᒥᒃ ᖃᓂᒋᔭᖓᓂ ᑐᔾᔮᕐᔪᐊᖅ ᐊᒻᒪᓗ ᐊᑯᓪᓕᖅ ᕿᑭᖅᑕᑦ 

ᑕᖅᑭᖓᓂ ᐊᐅᒡᒍᔅᑎ.  ᒥᔅᑕ ᑭᐊᑕᐃᓐᓇᖅ ᐊᐃᕝᕕᐊᐸᑦᑐᑦ ᐊᒡᕌᒍᑕᒫᑦ ᐅᖃᐅᑕᐅᔫᑉ ᓇᓛᓂ ᓂᕿᑦᓴᓂᒃ ᐊᒻᒪᓗ 

ᑲᔪᓯᓂᖃᑦᓯᐊᕐᑐᒥᒃ ᑲᒪᓯᒪᔪᖅ ᒪᒡᕈᐊᑎᕐᑐᓂ ᐊᖑᓇᓱᒃᑲᐃᓂᕐᒥᒃ 1997ᒥ.  ᒥᔅᑕ ᑭᐊᑕᐃᓐᓇᖅ ᐱᓯᒪᔪᖅ 

ᓇᓪᓕᐅᒃᑯᒫᕈᑎᓂᒃ ᐊᑭᓖᒍᑕᐅᒍᓐᓇᕐᑐᓂᒃ 2 ᒥᓕᔭᓂᒃ ᐊᒻᒪᓗ ᐱᒐᓱᐊᕐᓂᐊᕐᑐᖅ 2013ᒥ ᐊᐅᓪᓚᐅᔾᔨᓂᕐᒧᑦ 

ᐊᔪᙱᒍᒻᒥᒃ ᑯᐱᐊᒃᒥ.  ᐊᑐᓂᑦ ᐅᒥᐊᑦ ᐱᑕᖃᕐᓂᐊᕐᑐᑦ ᓇᐅᒃᑯᑎᓂᒃ, ᐊᕙᑕᕐᓂᒃ, ᖃᔭᕆᐊᒥᒃ (ᐊᐅᓚᐅᑎᓕᒻᒥᒃ), 

ᓴᙱᔪᓂᒃ ᐊᒧᐊᕈᑎᓂᒃ ᐊᐃᕕᖅ ᑲᒪᒋᔭᐅᓂᖓᓂ, ᓂᑦᓯᓂᒃ, ᖁᑭᐅᑎᓂᒃ (>300 ᓴᙱᓂᖓ, ᒥᑭᓂᕐᐹᖅ 180 

ᓴᒃᑯ), ᐊᒻᒪᓗ ᓱᑳᓪᓚᑦᑐᖃᕐᐸᑦ ᓱᓇᒃᑯᑖᓂᒃ (ᐳᑦᑕᒍᓐᓇᕐᑐᑦ ᐊᑦᑕᒃᑳᑦ, 8ᓂᒃ ᐃᓄᖃᖁᓐᓇᕐᑐᖅ ᐃᓅᒍᓐᓇᐅᑉ 

ᐳᓪᓚᓕᒃ ᐅᒥᐊᖅ, GPS, ᐃᖅᑲᕐᓯᐅᑦ, ᖃᖓᑦᑕᕐᑎᑕᐅᒪᔪᒃᑯᑦ ᐅᖄᓚᐅᑦ, HF ᐆᕚᕈᑦ, ᐊᒻᒪᓗ ᖁᒻᒧᐊᔫᑦ). 

ᐊᖑᓇᓱᓐᓂᕐᒧᑦ ᐸᕐᓇᒍᑏᑦ ᑲᒪᒋᔭᖃᕐᐸᑦ ᓯᕐᓕᕿᓵᕐᑎᑦᓯᖏᓪᓗᓂ ᐊᖑᓇᓱᓐᓂᕐᒥᒃ ᐊᒻᒪᓗ ᐃᒋᑦᓯᒋᐊᖃᙱᓂᕐᒧᑦ 

ᐃᓱᒫᓗᒍᑎᓂᒃ:  ᐊᖑᓇᓐᓂᖅ ᐱᑕᖃᕿᓂᐊᕐᑐᖅ ᐊᑐᕐᓗᓂ 41’ ᐃᖃᓗᓐᓂᐅᑦ ᐅᒥᐊᕐᐸᒃ ᐊᒻᒪᓗ ᖃᔭᕆᐊᖅ.  

ᐊᐃᕖᑦ ᐅᖑᐊᕐᑕᐅᓂᐊᕐᑐᑦ ᓄᓇᕐᐸᓯᙱᑦᑐᒧᑦ ᐊᔪᖁᓇᒋᑦ ᓂᕈᐊᕐᓂᖅ ᓈᒻᒪᒋᔭᓂᒃ ᐱᔭᐅᓂᕐᒥᒃ.  ᐊᐃᕖᑦ 

ᓇᐅᓕᑦᑕᐅᖄᕐᓂᐊᕐᑐᑦ ᐊᖑᓇᓱᒃᑐᒧᑦ ᐅᕝᕙᓘᓐᓃᑦ ᑲᒪᔪᒧᑦ, ᐊᒻᒪᓗ ᖁᑭᕐᑕᐅᓕᕐᓗᑎᒃ ᐊᖑᓇᓱᒃᑐᒧᑦ; ᐱᒐᓱᐊᕐᑐᖅ 

ᓇᓗᓇᐃᕐᓯᔪᖅ ᑕᒪᓐᓇ ᒥᑭᓪᓕᒍᑕᐅᒻᒪᑦ ᐊᓯᐅᔨᑦᑕᐃᓕᓂᕐᒥᒃ ᑭᕕᓐᓂᕐᐸᑦ.  ᐊᑐᓂᑦ ᐊᖑᓇᓱᒃᑐᑦ ᓄᓈᕐᓯᓂᐊᕐᑐᑦ 

ᐊᑕᐅᓯᕐᒥᒃ ᐊᐃᕕᕐᒥᒃ ᐊᒻᒪᓗ ᐊᔪᙱᑎᑕᐅᓗᑎᒃ ᖁᑭᕆᐊᕐᓂᕐᒥᒃ ᒪᒡᕈᐊᑎᕐᓗᑎᒃ.  ᐊᖑᓇᓱᒃᑐᑦ ᐱᒍᓐᓇᕐᓂᐊᕐᑐᑦ 

ᓂᐊᖁᐊᖓᓂᒃ ᐃᓚᐅᓗᑎᒃ ᐅᒥᒡᕈᖏᑦ, ᑲᐅᖓ, ᑑᒑᖏᑦ ᐊᒻᒪᓗ ᐅᓱᐊᖓ.  ᖃᐅᔨᓴᕋᑦᓴᑦ ᓂᕿᖓᓂᒃ 

ᓇᑦᓯᐅᔾᔭᐅᓂᐊᕐᑐᑦ ᒪᑭᕕᒃᑯᑦ ᖃᐅᔨᓴᕐᕕᖓᓄᑦ ᖁᐱᒡᕈᖃᙱᒃᑲᓗᐊᕐᒪᖔᑕ, ᐊᒻᒪᓗ ᖃᓄᐃᙱᑉᐸᑕ, ᓂᕿᖓ 

ᐊᒡᒍᕐᑕᐅᓗᓂ ᓴᓪᓗᒥᐅᓄᑦ. 

ᑎᑎᖅᑲᑦ ᐃᑲᔪᕈᑏᑦ ᐅᑯᓇᙵᑦ ᒪᑭᕕᒃ ᑯᐊᐳᕇᓴᓐ ᐅᕝᕙᓘᓐᓃᑦ ᓄᓇᕕᒃᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ:  

ᓱᓕ ᐱᑕᖃᙱᑦᑐᖅ 

ᖃᑦᓯᐅᓂᖏᑦ ᐊᖑᓇᓱᒃᑲᐃᓃᑦ ᑐᓂᔭᒥᓃᑦ ᐊᒡᕌᓂ:  8 

ᖃᑦᓯᐅᓂᖏᑦ ᐊᖑᓇᓱᒃᑲᐃᓃᑦ ᑲᒪᒋᔭᑦ ᐊᒡᕌᓂ:  0 

ᖃᑦᓯᐅᓂᖏᑦ ᐊᖑᓇᓱᒃᑲᐃᓂᕐᒧᑦ ᓄᓈᕐᑕᑦ ᐊᒡᕌᓂ:  0 

ᖃᑦᓯᐅᓂᖏᑦ ᐃᑭᓕᕐᑕᑦ ᐊᒻᒪᓗ ᐊᓯᐃᔨᔭᑦ ᐆᒪᔪᑦ ᐊᒡᕌᓂ:  0 

 


